
Зыщ  ди  блэкIари,  зыуэ  щрет  ди  къэкIуэнури!

Лъэпкъ  
газетхэм  я  

къыдэкIыгъуэ  
зэхэт

Илъэси 160-м нэблэгъащ адыгэхэм я нэхъыбэм я адэжь Хэкур 
зэрабгынэрэ. ЛIэщIыгъуэм щIигъукIэ екIуэкIа Урыс-Кавказ зауэр 
щиухам ди лъэпкъэгъу минхэр къарукIэ ирахуат е гъэпцIагъэкIэ 
хэхэс хъуат.

ДИ лъэпкъэгъухэм нобэ уащыхуэзэнущ къэрал куэдым. Тыркум 
адыгэу мелуаниблым нэблагъэ щопсэу, Сириемрэ Иорданиемрэ 
 минищэрэ тIощIым щIигъу щыIэщ. Адыгэхэм уащрихьэлIэнущ 
Алыджым, Югославием, Ливием, Болгарием, Франджым, Алба-
нием, Нидерландхэм, Румынием, Израилым, США-м, Канадэм, Мы-
сырым, Ливием, ФРГ-м, Суданым, Иракым, нэгъуэщI къэралхэми. 

Дэнэ щIыпIэ щыпсэухэми зэрахузэфIэкIкIэ я бзэр, хабзэр, нэмы-
сыр яхъумэж. Ар къайхъулIэнымкIэ сэбэпышхуэ мэхъу Хасэхэр. Ауэ 
къыхэгъэщыпхъэщ ныбжь зиIэхэм е курыт ныбжьым нэсахэм нэ-
мыщI, адрейхэм бзэр дахэ-дахэу зэрамыщIэжыр. ИтIани нэгъуэщI 
лъэпкъхэм яхэтIысхьа ди къуэшхэмрэ шыпхъухэмрэ Iэмалрэ 
зэфIэкIыу яIэр ирахьэлIэу я бзэмрэ хабзэмрэ нобэрей махуэм къы-
зэрахьэсам уи гур егъэхуабэ. Сыт хуэдиз бэлыхь я псэм дэлъу псэ-
уами, абыхэм яхузэфIэкIащ лъэпкъ зыхэщIыкIыр ямыгъэкIуэдыну, 
къащIэхъуэ щIэблэр зыщыщ лъэпкъыр ящIэу къагъэхъуну. Си 
щхьэкIэ срихьэлIащ бзэр имыщIэми, хабзэ къыпкIэлъызезыхьэ, ар 
зи Iэпэгъу щIалэщIэхэм. 

Хэкужьыр зи плъапIэу къэпсэу ди лъэпкъэгъухэм я дежкIэ 1990 
гъэхэм насыпышхуэ къахудэкIуауэ ялъытэрт. Абы щыгъуэм къэрал 
гъунапкъэхэр зэIуахри, а илъэсхэм щегъэжьауэ хэхэс адыгэхэр я хэку 
нэхъ къихьэж мэхъу, щIыналъэр зрагъэлъагъуну, зыщаплъыхьыну, я 
адэжьхэм я уэсят ягъэзэщIэну къокIуэж. Абы щыгъуэм къэIэп-
хъуэжыпэну тегушхуахэри щыIэщ. Пэжщ, абы лъандэрэ къэзыгъэ-
зэжар мащIэ дыдэщ. Къэбэрдей-Балъкъэр, Адыгей, Къэрэшей-
Шэрджэс щIыналъищри зэгъусэу къапщтэмэ, мин зыбжанэ ирикъу-
ну аращ. 

Мыбдежым губгъэн яхуэпщIыну къезэгъыркъым зи Iуэхурэ лъап-
сэрэ хамэ къэралхэм щызэтраухуауэ щыпсэухэм занщIэу зыкъащтэу 
къызэрымыIэпхъуэжыфымкIэ. Ауэ адыгэпсэмрэ адэжь хэкумрэ 
къызэрыримышэжьэжыр умыгъэщIэгъуэни плъэкIыркъым. Дауи, 
нэхъыбэ къетшэлIэжыфыну къыщIэкIынт, ар зи лъабжьэ программэ 
гуэр лажьэу диIамэ. Абы и щапхъи тлъэ гъуащ. Адыгэ Республикэм и 
Iэтащхьэу щыта Джарым Аслъэн, къэ рал Iуэху ищIри, Косовэ 
 къришыжащ ди лъэпкъэгъухэр, къуажэ щхьэхуэуи игъэтIысыжащ. 
Абы иужькIэ апхуэдэу зэрыIыгъыу къытхуэмышэжами, къэкIуэж 
зэрыщыIэм, зи хэкужь зэзыгъэгъуэтыжхэр къызэрытхэтым и фIы-
гъэкIэ Хэкум къэзыгъэзэжа адыгэхэм я махуэр догъэлъапIэ.

НЭЩIЭПЫДЖЭ  Замирэ, 
Адыгэ Республикэм щIыхь зиIэ и журналист. 

Къэбэрдей-Балъкъэрым и 
къалащхьэ Налшык дыгъуасэ 
щекIуэкIащ Урысейм и МВД-м 
Кавказ Ищхъэрэ федеральнэ 
щIыналъэм щиIэ къулыкъу-
щIапIэ нэхъыщхьэм и нэIэм 
щIэту къызэрагъэпэща фэ-
еплъ зэпеуэр. Iэпщэрыбанэ 
зэуэмкIэ мы гъэм ещанэу 
екIуэкI зэхьэзэхуэр траухуат 
хабзэхъумэ IэнатIэм и лэ-
жьакIуэхэу Луганск, Донецк 
цIыхубэ республикэхэм, Ук-
раинэм щекIуэкI дзэ Iуэху хэ-
хам щы хэкIуэдахэм я фэеп-
лъым. Урысейм и МВД-м и 
 саугъэт нэхъыщхьэм щIэбэ-
ныну Налшык къыщызэхуэ-
сащ Кавказ Ищхъэрэм щыщ 
спорт смени 100-м щIигъу.

«ГЛАДИАТОР» спорт уардэ-
унэм къыщызэрагъэпэща Iуэ -
хум хэтащ Къэбэрдей-Балъ-
къэрым, Къэрэшей-Шэрджэ-
сым, Ставрополь крайм, 
 Ингушым, Шэшэным, Да гъыс-
тэным, Осетие Ищхъэрэ - Ала-
нием къикIа гупхэр. 

Зэхьэзэхуэр къыщызэIуахым 
хэтащ Урысей Федерацэм и 
Президентым и полномочнэ 
лIыкIуэу Кавказ Ищхъэрэ фе-
деральнэ щIыналъэм щыIэ 
Чайкэ Юрий, Урысей Федера-
цэм къэрал кIуэцI IуэхухэмкIэ и 
министрым и къуэдзэ Зубов 
Игорь, Урысейм и МВД-м Кав-
каз Ищхъэрэ федеральнэ щIы-
налъэм щиIэ къулыкъущIапIэ 
нэхъыщ хьэм и унафэщI, гене-
рал-полковник Бачурин Сер-

ХэкIуэдахэм я фэеплъ
зэпеуэ Налшык щокIуэкI

Дэнэ щыIэми бзэр,
хабзэр, зэхэтыкIэр ехъумэ

гей, УФ-м и Къэрал Думэм и 
 депутатхэу  Гаджиев Абдулха-
кимрэ Нурбагандов Нурба-
ганд рэ, КъБР-м и  Iэтащхьэ 
КIуэкIуэ Казбек, Ингуш Рес-
публикэм и Iэтащхьэ Ка ли ма-
тов Махмуд-Алий, Кавказ Ищ-
хъэрэ федеральнэ щIыналъэм 
хыхьэ хэгъэгухэм я х абзэхъумэ 
IэнатIэхэм я уна фэщI хэр, 
олимп чемпионхэр, КъБР-м, 
КъШР-м, Осетие Ищхъэрэм, 
Ин гушым я Прави тельствэхэм 
хэтхэр, нэ гъуэщI хэри. 

ЗэIущIэр къыщызэIуихым, 
Чайкэ Юрий жиIащ нобэ утыку 
къихьэну дэтхэнэ зыми игъэ-
лъагъуэ зэфIэкIымкIэ лIыгъэрэ 
хахуагъэрэ къагъэлъагъуэу 
Уры сейм и Iуэхур дэзыIыгъа, 

абы уасэ нэхъ лъапIэ дыдэр 
щIэзыта ди щIалэхэм щIыхь 
зэрыхуащIыр. «Донецк, Лу-
ганск цIыхубэ республикэхэм 
щыпсэууэ лъапсэрыхыр къы-
зыхуагъэкIуэну хэтахэм щхьэкIэ 
зи гъащIэр зытахэм я щапхъэр 
хэкупсагъэ нэсымрэ къэрал 
щIы хьым зэрыхуэпэжымрэ я 
джэлэсщ. Ахэр щIозэу ДНР, 
ЛНР щIыналъэхэм исхэр хъу-
мэным, Украинэм и Херсонскэ, 
Запорожскэ областхэм урысы-
бзэкIэ псалъэу исхэм мамыры-
гъэр яхузэтеублэным. ИкIи езы-
хэм я псэр япэ ирагъэщу къра-
гъэл зыри зимылажьэ цIыху-
хэр. 

(КIэухыр 2-нэ нап.).



Урысей Федерацэм футболымкIэ и етIуанэ дивизион
ЕтIуанэ джэгугъуэ

«Спартак-Налшык» - «Ротор» (Волгоград)
Налшык. «Спартак» стадион. Бадзэуэгъуэм и 30.  Сыхьэт 17-м 

Фыдогъэблагъэ!

 
УздэмыкIуэжынум  ущыщымыуэ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ Маринэщ.

Илъэси 10 ипэ СХьР-м зауэ къызэрыщыхъейрэ, адыгэ зэрыс республи-
кищым къэкIуэжа щыIэхэщ. Къэбэрдей-Балъкъэрым и къуажэхэми къы-
дэтIысхьэжри, лъахэм щыщыIэ псэукIэм хэсыхьыжащ, абы емысэу нэ-
гъуэщI къэралхэм Iэпхъуэжаи щыIэхэщ. Дэ мызэ-мытIэу дыщыIащ Дуней-
псо Адыгэ Хасэм унэ къахуищэхуу Кременчуг-Константиновкэ, Благовещен-
кэ, Урыху, Аргудан, Ерокъуэ, Жэмтхьэлэ, нэгъуэщI жылэхэм дэтIысхьэжа 
унагъуэхэм я деж. Хьэрыпхэм яхэсу еса цIыхухэр гурэ-псэкIэ адыгэу къы-
щIэкIащ икIи адыгэ гъащIэм техьэжыным гугъу дехьауэ пхужыIэнукъым. 
Ахэр зыхуей-зыхуэфIхэмкIэ къызэгъэпэщынымкIэ цIыху щхьэхуэхэри ядэ-
Iэпыкъуащ, зыхэтIысхьахэрати, гъунэгъу гумащIэу къыщIэкIри, куэдкIэ 
сэбэп къахуэхъуащ. Иджы абыхэм былымхэр, джэдкъазхэр ягъашхэ, хадэ 
ящIэ, гъавэ ягъэкI, IэнатIэ пэрытщ. Сабийхэр хъарзынэу гъэсапIэхэм, еджа-
пIэхэм щIэзэгъащ, бзэхэр зрагъэщIащ, ныбжьэгъухэр яIэ хъуащ. 

КЪЭКIУЭЖАР мащIэми, махуэ хэха яIэщ. А махуэр Адыгэ Республикэм къэрал 
унафэкIэ щагъэлъапIэ 1998 гъэ лъандэрэ. Къэбэрдей-Балъкъэрыр  къапщтэмэ, 
Къэбэрдей Адыгэ Хасэм и жэрдэмкIэ, 2010 гъэ лъандэрэ егъэлъапIэ, апхуэдэщ 
Къэрэшей-Шэрджэсри. НобэкIэ къапщтэу щытмэ, Тыркум, Си рием, Иордани-
ем, Израилым, Европэм хыхьэ къэралхэм къикIыжауэ Къэ бэрдей-Балъкъэрым 
- цIыху 3000-м нэблагъэ, Адыгэ Республикэм цIыху 2000 щопсэу, Къэрэшей-
Шэрджэсми щыпсэуну къэкIуэжа щыIэхэщ. 

Куэдкъым, бжыгъэхэм уеплъмэ. ГущIыхьэщ хамэ хэку куэдрэ узэрыщы мы-
адыгэфынур. Сыт щхьэкIэ жыпIэмэ, нэхъапэм къалэшхуэхэм епха вилайетхэм 
адыгэ къуажэ цIыкIухэр щаухуауэ, зэлъэпкъэгъухэм фIэкIа дэмысу щытамэ, 
иджы еджэн, лэжьэн щхьэкIэ цIыхухэр къалэхэм Iэпхъуэурэ къыдэнэжаIакъым. 
Ауэ си ныбжьэгъухэм, цIыхугъэхэм жаIэу зэрызэхэсхамкIэ, а къуажэхэм дэ-
кIахэм я щIэблэм унэхэр къащэхужурэ ягъэув, е псэупIэ нэхъ ин иращIыхьри, 
гъэмахуэхэм кIуэжурэ абы щопсэу, зыщагъэпсэху. А хъыбарыр щызэхэсхым 
 сигу къэкIащ: къуажэм зыгъэзэжыну зыфIэфIым хэкум къигъэзэжыну дапщэ -
щу пIэрэ игу къыщихьэнур? Тырку адэжь лъапсэр къэзыщэхужыр Кавказым, 
адэшхуэм и хэкум, къыхуеIэну пIэрэ? Я лъым хэмыжэбзыкIауэ хэтыжу пIэрэ 
адыгэлъыр?! Хэту си фIэщ сщIыну сыхуейщ, зэман дэкIын хуей къудейуэ аращ. 
Хэхэс лIыжь гуэрым жиIэу зэхэсхащ адыгэ дунейр илъэс бжыгъэ куэдкIэ зэры-
зэтещэхар, ар зэфIэувэжынми апхуэдиз пIалъэ зэрихьынур. Абы къикIыр 
упэплъэн, угугъэн хуейуэ аращ. 

ГъащIэм зэманым зыдихъуэжурэ макIуэ. А Тырку дыдэр къапщтэмэ, куэд 
 щIакъым абы лъэпкъыу исыр тыркуу ялъытэу зэрыщытрэ. Абы тыркухэмрэ 
 курдхэмрэ зэпэщIигъэуващ, лъыи ягъэжащ, ауэ Тыркум и унафэщIхэр ира-
гъэкIуэкI лъэпкъ политикэм хэплъэжри, курдхэми, адыгэхэми, нэгъуэщI 
лъэпкъхэми я анэдэлъхубзэр яджыжыну хуиту унафэ къащтэн хуей хъуащ. 
Иджы абы и телевиденэми нэгъуэщIыбзэкIэ укъыщыпсалъэ, нэтынхэр къы-
щыпт мэхъу. Университетхэм нэгъуэщI лъэпкъхэм я бзэхэр щрагъэдж, абы 
щыщщ адыгэбзэри. 

Нобэ Тыркум хуит щыхъуа а Iуэхухэм щхьэкIэ, блэкIа лIэщIыгъуэм и 80 гъэхэм 
цIыху ягъэтIысу щытащ. Зы лъэхъэнэ тырку аскэрхэр (полицэм, дзэм и лэ-
жьакIуэхэр) хабзэр къызэпызыудхэм я деж кIуэрэ дашу, я унэхэм щIэлъхэр 
 щIахыу щытащ. Курдхэм я закъуэтэкъым лей къызытехьэр, атIэ адыгэхэри хьэ-
заб куэд хагъэтащ. Мис абы щыгъуэ адыгэ унагъуэхэм я адэжьхэм я щIэину, 
 хэкум и фэеплъу яхъумэу щыта хьэпшып лъапIэ куэд щIагъэкъэбзыкIащ - дыщэ, 
дыжьын бгырыпххэр, къамэхэр, сэшхуэхэр, уанэхэр, нэгъуэщIхэри. Хьэпшыпхэм 
я Iуэху зомыхуи, лъэпкъ пашэу щыт лъэпкъылI нэсхэр хьэпсым ирадзэрт, я 
лъэпкъ Iуэху зэрызэрахуэм щхьэкIэ, апхуэдэ хъыбархэр яIэщ дэ фIыуэ тцIыху 
Къущхьэ Догъэн, Хъуажь Фахъри, Нэгъуей Яшар, Едыдж Мэмэт, Едыдж Нихьаи 
сымэ, нэгъуэщIхэми. Ауэ ахэр екIуэкIа политикэм зыкIи нэхъ гуащIэмащIэ 
 ищIакъым, я лъэпкъым, я хэкум, я бзэм, я адыгагъэм хуэпэжу къэнэжауэ мэпсэу, 
хэкур я унэ етIуанэу. 

Нобэ екIуэкI гъащIэр нэгъуэщIщ, дэнэ щыпсэу адыгэми зыми къыпиубыдыр-
къым нэхъ мыхъуми и бзэр зригъэщIэну, абы и унагъуэм щрипсэлъэну, щIэблэм 
яIурилъхьэну. ДыщIохъуэпс а зэхэщIыкIыр мыкIуэду нобэрей хэхэс щIэблэм 
 къадекIуэкIыну икIи адэжь Хэкум ди лъэпкъэгъухэр къэзышэж гъуэгур нэхъ 
тынш хъуну. 

КЪЭБАРТ  Мирэ.

Къытхыхьэжахэри адыгэщ,
зыхузэфIэмыкIахэри

адыгэу къонэж

(КIэухыр.
ПэщIэдзэр 1-нэ нап.). 

Нэхъыщхьэу къыхэзгъэщыну 
сы хуейщ хабзэхъумэ IэнатIэм и 
лэжьакIуэхэм дызэрыт зэманым 
ди къэрал кIуэцIми къэрал щIыб-
ми къалэнышхуэхэр ехъулIэ ны-
гъэхэр яIэу зэрыщагъэзащIэр. Сэ 
сыхуейщ абыхэм ящыщ дэт-
хэнэри и унагъуэ къыхыхьэжыну, 
фIыуэ къэзылъагъухэм я деж 
 къекIуэлIэжыну. Абыхэм ягъэ-
лъагъуэ лIыгъэм къыпэкIуэнум я 
нэхъыщхьэр къыдэкIуэтей щIэб-
лэм уафэ къащхъуэ, мамыр зэ-
ращхьэщытынурщ», - жиIащ Чай-
кэ Юрий. 

Генерал-полковник Бачурин 
Сер гей къызэхуэсахэм захуигъэ-
защ: 

- Дыщыпсэу къэралыгъуэм 
лIы гъэ яхэлъу зи къулыкъум пэ-
рыт зауэлIхэм я щапхъэ куэд 
къыпхуэхьынущ, зэпэщIэувэ-
ныгъэм зды хэ тым ягъэлъэ-
гъуауэ. Хабзэхъумэ IэнатIэм и 
лэ жьа кIуэхэр псэ емыб лэжу пэ-
рытщ къэрал къулыкъум. Нобэ 
ахэр щIобэн ди къуэш хэр зэ - 
рыс щIыналъэм фашизмэмрэ 
нацизмэмрэ щыгъэкIуэ дыным. 
УФ-м и Президент Путин Вла-
димир ди пащхьэ къалэн пыу-
хыкIа къригъэуващ - Украинэм и 
националистхэр дгъэкIуэдыну, 
зауэм зэ рызыхуагъэхьэзыра        
Iэ щэ хэмрэ техникэмрэ зэтет-

ХэкIуэдахэм я фэеплъ зэпеуэ Налшык щокIуэкI

къутэну. Дэ нобэ абы иужь 
дитщ, Хэку зауэшхуэм зи хэку 
зыхъумэжа ди адэжьхэм къыт-
хуагъэна щапхъэр ди гъуэгу-
гъэлъагъуэу. Ди жагъуэ зэ-
рыхъущи, екIуэкI Iуэхум хэкIу-

адэхэри щыIэщ. Абыхэм ящыщ 
дэтхэнэ зыми ди щхьэр худо-
гъэщхъ, я адэ-анэхэм дахуо-
гузавэ. 

- Нобэрей махуэм мыхьэнэш-
хуэ иIэщ Къэбэрдей-Балъкъэ-

рым, Кавказ Ищхъэрэ федераль-
нэ щIыналъэм я дежкIэ. Мы зэ-
хьэзэхуэр теухуащ псэемыблэжу 
зи хэкур, зи къуэшхэр зыхъумэну 
ДНР-м, ЛНР-м, Украинэм кIуа ди 
зауэлI хахуэхэм. Мыбы къыщы-

зэхуэсахэм я гукъыдэжым къе-
гъэлъагъуэ ди къэралым и уна-
фэщI Путин Владимир иригъэ-
жьа Iуэхур зэрызахуагъэр, ар 
псоми зэрыдаIыгъыр. Зэпеуэр 
Къэбэрдей-Балъкъэрым зэры-
щекIуэкIыр дэркIэ пщIэщ. Хабзэ-
хъумэ IэнатIэхэм и лэжьакIуэхэм 
фIыщIэ яхуэсщIыну сыхуейщ 
къэралым къригъэза дзыхьыр 
лIыгъэ яхэлъу зэрагъэзащIэм 
 папщIэ. ЗауэлI хэкIуэдахэр дэ зэи 
тщыгъупщэнукъым, икIи абыхэм 
ягъэлъэгъуа щапхъэр къыдэкIуэ-
тей щIэблэм гъуазэ зэрахуэхъу-
нум шэч хэлъкъым, - жиIащ 
 КъБР-м и Iэтащхьэ КIуэкIуэ Каз-
бек. 

Налшык щекIуэкIа зэпеуэр 
къызэзыгъэпэщахэм фIыщIэ 
хуа щIу, Урысейм иригъэкIуэкI дзэ 
Iуэхум хэт щIалэхэм я лIыгъэм 
зэрыригушхуэр къыхагъэщу 
къэп сэлъащ Бачурин Сергей, Зу-
бов Игорь, Гаджиев Абдулхаким 
сымэ, нэгъуэщIхэри. 

Къызэхуэсахэр дакъикъэкIэ 
яхуэ щыгъуащ хабзэхъумэ Iэна-
тIэхэм я лэжьакIуэхэу хэкIуэда-
хэм. Абы иужь утыкур хуит хуа-
щIащ спортсменхэм.

ШЫПШ  Даянэ. 

КъБР-м и Iэтащхьэ КIуэ-
кIуэ Казбек Адыгэ Респуб-
ликэр илъэси 100 зэрыри-
къуамкIэ абы и Iэтащхьэ 
КъумпIыл Мурат ехъуэ-
хъуащ. 

«АДЫГЭ Республикэм но-
бэ и илъэси 100 ныбжьыр 
егъэлъапIэ. 1922 гъэм ба-
дзэуэгъуэм и 22-м РСФСР-м 
хэту щIыналъэм къэралы-
гъуэ зэрыщызэфIэувам абы 
и тхыдэри, щыпсэу лъэпкъ-
хэри гъуэгуанэ махуэ три-
гъэувауэ щытащ. 

ГъащIэм и дэтхэнэ лъэ-
ныкъуэми ехъулIэныгъэш-
хуэ хэр щызригъэгъуэтащ 
Адыгэ Республикэм блэкIа 
илъэси 100-м. ЩIыналъэм 
щыпсэухэм я зэхуаку дэлъ 
зэкъуэтыныгъэм, ахэр жэ-
уаплыныгъэкIэ лэжьыгъэм 
зэрыбгъэдэтым, езыхэри зэ-
рызэрыIыгъым и фIыгъэкIэ, 
Адыгэ Республикэр щIына-
лъэ хъуэпсэгъуэ хъуащ. Гъу-
нэ зимыIэ Урысеишхуэм ар 
налкъутым ещхьу къыхолы-

дыкI. ЩIыналъэм хэщI имы-
Iэу щахъумэ адэжьхэм къы-
хуагъэна хъугъуэфIыгъуэ-
хэр, нэхъыжьхэм къащIэна 
хабзэжьхэмрэ щэнхабзэмрэ 
нэхъри зрагъэубгъу, - ды-
къыщоджэ КIуэкIуэ Казбек       
и хъуэхъум. - Адыгэ Рес-
публикэм дяпэкIи къикIуэт 

имыщIэу зиужьынущ, ди 
 Хэкум и къэкIуэнум хэлъхьэ-
ныгъэшхуэ хуищIу. Гурэ псэ-
кIэ сохъуэхъу республикэм и 
Iэтащхьэ КъумпIыл Мурат 
Къэралбий и къуэми ди 
 къуэш республикэм щыщ 
унагъуэ къэси насып яIэну, 
ефIакIуэу, заузэщIу псэуну». 

Ди  къуэш  республикэр
илъэси  100  ирокъу

Бадзэуэгъуэм и 30, 
щэбэт

Зэныбжьэгъугъэм и ду-
нейпсо махуэщ

Муслъымэн  махуэгъэп-
сымкIэ ИлъэсыщIэр къо-
хьэ

1916 гъэм къалъхуащ япэ 
рангым и капитан, Хэку за-
уэшхуэм хахуэу хэта, дзэ-тен-
джыз щIэныгъэхэмкIэ кан-
дидат Вэрокъуэ Гъузер.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр ма-
хуэм градус 27 - 28-рэ, жэ-
щым градус 19 - 20 щыхъу-
нущ.

Бадзэуэгъуэм и 31, 
тхьэмахуэ

УФ-м и Дзэ-Тенджыз фло-
тым и махуэщ

1955 гъэм къалъхуащ фи-
лологие щIэныгъэхэмкIэ док-
тор, профессор, ЩIДАА-м и 
член-корреспондет Чым Ра-
шад.

1964 гъэм къалъхуащ эко-
номикэ щIэныгъэхэмкIэ док-

тор, АКъУ-м и профессор 
Бидэнокъуэ Мурат.

1965 гъэм къалъхуащ эко-
номикэ щIэныгъэхэмкIэ док-
тор Жэрыкъуэ Оксанэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 27 - 
28-рэ, жэщым градус 20 - 21-
рэ щыхъунущ.

ШыщхьэуIум и 1,
блыщхьэ

Зи хэку къэзыгъэзэжа 
адыгэхэм я махуэщ

1958 гъэм «Iуащхьэмахуэ» 
журналым и япэ номерыр 
дунейм къытехьащ.

1967 гъэм Бахъсэнрэ Тэрч-
рэ къалэ хъуащ.

1892 гъэм къалъхуащ 
 КъБАССР-м мэкъумэш Iэна-
тIэм зыщегъэужьыным хэлъ-
хьэныгъэшхуэ хуэзыщIа, Со-
циалист Лэжьыгъэм и ЛIы-
хъужь Бырс Анзор.

1930 гъэм къалъхуащ тха-
кIуэ Къущхьэ Сулъ тIан.

1938 гъэм къалъхуащ зэ-
дзэкIакIуэ, критик, АР-м 
щэн хабзэмкIэ щIыхь зиIэ и 
лэжьакIуэ ЛъапцIэрыщэ 
 Хъалид.

1943 гъэм къалъхуащ юри-
дическэ щIэныгъэхэмкIэ  
док тор, профессор, ЩIДАА-
мрэ ЭкологиемкIэ, цIыхум и 
шынагъуэншагъэмрэ щIы-
уэп сымкIэ дунейпсо акаде-
миемрэ я академик, УФ-м 
щIыхь зиIэ и юрист Шапсыгъ 
(КIэкIыхъу) Дамир.

1953 гъэм къалъхуащ Хэ-
кум къэзыгъэзэжахэр жы-
лагъуэм хэзэгъэжынымкIэ 
ща дэ Iэпыкъу унэу Мейкъуа-
пэ дэтым и унафэщI 
Бэрзэдж Убых (Нихьэт).

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр ма-
хуэм градус 26 - 27-рэ, жэ-
щым градус 19 - 20 щыхъу-
нущ.



Къэгъэзэжыным и 
Iуэхур къызэрежьар

Адыгэ лъэпкъыр зы хъужы-
ным хуэкIуэ гъуэгуу дызы те-
хьам иджы ри куэд хэдгъэщIа-
къым, жы жьи дыкIуэтакъым. 
Ауэ мы Iуэ хур ежьэным и щIэд-
запIэ ды дэм щытахэм ящыщщ 
Жэ мыфэ Гъазий Кушыку и 
 къуэр. Адыгэ Республикэм и 
Президентым и лIыкIуэу ар 1997 
- 1998 гъэхэм Югославием мы-
зэ-мытIэу кIуэгъащ. Урысей Фе-
дерацэм нэгъуэщI къэрал Iуэху-
хэмкIэ и министерст вэм и лэ-
жьакIуэ гупым хэту куэдрэ ди 
лъэпкъэгъухэм яхы хьащ, абы-
хэм къагъэзэжыным и Iыхьэ хи-
лъхьащ. Гъазий ящыщщ Хэкум 
къэ зыгъэзэжхэм я фондыр 
къы зэзыгъэпэщахэм. Ар ты до-
гъэп сэлъыхь мы Iуэху дахэр 
Ады гейм къыщежьа зэрыхъуам. 

- 1970 гъэхэм, иджыри сысту-
денту, хэхэс адыгэхэм ящыщ зым 
итха письмо къысIэщIыхьат. Абы 
къизджыкIар нобэр къыздэсым 
си щхьэм илъщ: «Си пкъыр мыбы 
щыIэ щхьэкIэ, си псэр здэщыIэр 
Кавказырщ. Сыту гугъу уи пкъым-
рэ уи псэмрэ щызэмыгъусэм 
деж». А псалъэхэр а зэманым 
зытхар иджы и ныбжьыр илъэс 
81-м иту: Налшык щопсэу: тха-
кIуэ, зэдзэкIакIуэ Iэзэ, жылагъуэ 
лэ жьакIуэ  Къумы къу  Мамдухь 
1992 гъэм и хэкужьым къигъэзэ-
жащ икIи а псалъэхэм щыхьэт те-
хъуэу илъэс 30 хъуауэ адэжь лъа-
хэм исщ и лъэпкъымрэ хэкумрэ 
хуэлажьэу. 

Сэ апхуэдэ псалъэу зэхэсхар 
мащIэкъым. Куэд щIохъуэпс Кав-
казым къэкIуэжу щыпсэуну, мы-
бы щыщIалъхьэжыну. 80 гъэхэм 
и кIэхэм, 90 гъэхэм я пэщIэдзэм, 
Урысейр демократ къэрал 
 ухуэ кIэм щытехьэ зэманти, Ады-
гейм къэрал зэмылIэужьыгъуэ-
хэм ипхъа адыгэхэм запищIэу 
хуе жьащ. Абы и япэ лъэбакъуэт 
1989 гъэм щэкIуэгъуэм и 14-м 
«Хэку» жылагъуэ къудамэр къы-
зэ рызэIуахар. Хэхэс адыгэхэмрэ 
хэкурысхэмрэ я зэпы щIэ ныгъэр 
нэхъри иригъэфIэкIуащ 1992 
гъэм ди къэралым къыщащ та «О 
гражданстве Российской Феде-
рации» федеральнэ законым. 
Абы гугъэ куэд ирапхыу хуежьащ 
мухьэжырхэми. Дэф тэрхэм къы-
зэрыхэщыжымкIэ, 1990 гъэхэм 
хамэ къэралхэм щыщ адыгэ 
 500-м урысей гражданствэр зра-
гъэгъуэтащ, Адыгейм къэкIуэжа 
цIыху 767-м «вид на жительство» 
къыдахащ, абы хэм ящыщу 117-р 
иужькIэ Урысейм и цIыхуу зэры-
щытымкIэ дэф тэр къаIэрыхьэ-
жащ. Абы щегъэжьауэ мы Iуэхум 
теухуауэ хабзэ зэмылIэужьы-
гъуэхэр къыщащ тащ ди рес-
публикэм, зыгуэрхэри Iуахыжащ. 
Ауэ абыхэм я фIыгъэкIэ къэунэ-
хуауэ иджыпсту мэлажьэ АР-м 
Лъэпкъ IуэхухэмкIэ, хамэ къэрал 
щыпсэу ди хэкуэгъухэм за-
пыщIэнымрэ хъыбарегъащIэ Iэ-
натIэхэмкIэ и къэрал комитетыр, 
абы и нэIэ щIэт  «Центр адапта-
ции репатриантов»  Iуэ ху щIапIэр, 
Къэзыгъэзэжа хэм ядэIэ пыкъу-
нымкIэ жылагъуэ зэгухьэныгъэр, 
Къэзыгъэзэжахэм ядэIэпыкъу-
нымкIэ фондыр. 

Хамэ къэралхэм щыпсэу ди 
лъэпкъэгъухэмрэ ди хэкуэгъу-
хэмрэ запыщIэнымкIэ Адыгейм и 
мызакъуэу, Урысей псом дежкIэ 
мыхьэнэшхуэ иIащ 1998 - 1999 

гъэхэм Косовэ къитшыжу Адыгэ 
Рес публикэм ди къуэшхэр къы-
зэрытшэжам. Зауэ къыщыхъея 
щIыналъэм абы щыгъуэ къитшы-
жат цIыхуи 174-рэ (унагъуэ 38-рэ). 
Ар щIытхузэфIэкIар УФ-м и Пра-
вительствэм Адыгейм адыгэхэр 
Косовэ къришыжыну хуиту унафэ 
щхьэхуэ къызэрыдигъэкIарт. Абы 
я фIыгъэ хэлъщ Къэбэрдей-
Балъ къэрымрэ Къэрэшей-Шэр-
джэ сымрэ я президенту а илъэс-
хэм лэжьахэми. Абыхэми къы-
даIыгъат АР-м и Президентым и 
жэрдэмыр. 

А Iуэхум и мыхьэнэр нэсу псэкIэ 
зыхэзыщIэ, абы щыгъуэм АР-м и 
Президенту щыта Джарым Ас-
лъэн шыщхьэуIум и 1-р Къэзы-
гъэзэжахэм я махуэу республи-
кэм щигъэуващ, махуэшхуэ щIы-
кIэ иIэу, зыгъэпсэхугъуэ махуэу. 
ИужькIэ Дунейпсо Адыгэ Хасэм 
къы хилъхьауэ, иджы адыгэ зэ-
рыс щIыналъэ псоми щагъэлъа-
пIэ. 

КъэкIуэжахэм я лъэIукIэ, зан-
щIэу ди лъэпкъэгъухэр зыхуей-
зыхуэфIхэмкIэ къызэрагъэпэщу 
хуежьащ. Мейкъуапэ километри 
4 нэхъ пэмыжыжьэу гектари 
 150-рэ хухахри, жылэ щхьэхуэ 
яухуащ икIи абы фIащыну цIэр 
къыхахын папщIэ ирагъэкIуэкIа 
зэпеуэм хэта, къэзыгъэзэжа щIа-
лэ, журналист Цей Искандер къи-
гупсысар къыхахащ – Ма-
хуэхьэблэ. 

А зэманым зауэм кърихужьа 
ди къуэшхэм Адыгейм цIыхуу, 
лъэпкъыу исыр зэрыпежьам къе-
гъэлъагъуэ мыбы зэгурыIуэрэ 
зэдэIуэжу лъэпкъ зэмылIэужьы-
гъуэхэр, дин зэмыщхь зезыхьэхэр 
зэрыщызэдэпсэур. АР-м и мыза-
къуэу, гъунэгъу хэгъэгухэри Уры-
сей Федерацэри хуабжьу сэбэ-
пышхуэ хъуащ абы щыгъуэ. Къэ-
зыгъэзэжахэр хэкум зэрисрэ зы 
илъэс щрикъум, дэтхэнэми пас-
порт иратащ, федеральнэ цент-
рым къэрал мылъкум къыхэкIыу 
сом мелуани 9,6-рэ къиутIып-
щащ псэупIэхэр зыхуей хуэ-
гъэзэным трагъэкIуэдэну. 

Къэзыгъэзэжахэм екIурэ-ещхь 
псэукIэ зэтраублэным хэлIы фIы-
хьащ «Лукойл» щIыдагъэ компа-
нием и тхьэмадэ Аликперовыр, 
абы ахъшэ хухихри, жылэщIэмрэ   
къедза къутырхэмрэ газ ира-
шэлIауэ щытащ. Зи цIэр къэзакъ-
хэм я мызакъуэу адыгэхэми 
 ялъытэ, Краснодар крайм и гу-
бернатор Кондратенкэ Николай 
къэ зыгъэзэжахэм яхухиха ахъ-
шэм нэхърэ нэхъ лъапIэт абы 
щыгъуэ жиIа псалъэхэр: «Фэ фы-
щIэгузэвэни фыщIэукIытэни щы-
Iэ къым, хамэщI фыкъихьакъым, 
къыздэвгъэзэжар фи хэкущ, дэ, 
Кубаным и цIыхухэр, сыт щыгъуи 
дывдэIэпыкъунущ». 

Дызэрыщыгугъам тету, ди 

 къуэшхэм я псэукIэр зэтеублэ-
нымкIэ дэIэпыкъуэгъу хъун щIа-
дзащ Адыгейм и хьэрычэтыщIэхэ-
ми. Абыхэм унэхэр яухуэрт, 
псэуа лъапхъэкIэ къызэрагъэпэ-
щырт, Къэбэрдей-Балъкъэрым 
щыщ Ирыгу М. къуажэм мэж-
джыт дищIыхьат. 

Махуэхьэблэ къыдэтIысхьэжа 
ди лъэпкъэгъухэм я хъыбар зэхэ-
зыха хэхэс адыгэхэр къызэщIэу-
шат. Германием къикIа лIыкIуэ 
гупым ахъшэшхуэ халъхьащ абы 
щыгъуэм Къэзыгъэзэжахэм ядэ-
IэпыкъунымкIэ фондым. И жып 
къриха ахъшэкIэ абы хэуващ 
СтIащ Ихьсан. ЩIэщIыкI щIын 
ира гъэжьа нэужь, илъэси дэмы-
кIыпэу япэ унагъуэхэм унэ щIы-
хьэж тхьэлъэIухэр ящIын щIа-
дзащ, абы къыкIэлъыкIуащ ад-
рейхэри. 

Къапщтэмэ, Косовэ къикIыжа 
адыгэхэр гугъехьыншэу хэсыхьы-
жащ хэкужьым щекIуэкI гъа-
щIэм. КъэкIуэжа щIалэхэм щхьэ-
гъусэу къашар хэкурыс пща-
щэхэрщ. Абы къикIыжа щIалэхэм 
зы хьэл ядэслъэгъуащ: ахэр фа-
дэ ефэркъым, щхьэгъусэ къы-
щыхахым деж хуабжьу йогупсыс, 
зэбгъэдэкIыжыныр къащтэр-
къым, ар икIагъэу ялъытэ. Уна-
гъуэхэм адыгэбзэкIэ зэры щып-
сэлъэным иужь итщ, диным 
тетщ, хабзэр зэрахьэ. Ахэра-
гъэнщ Югославием щыхэмы кIуэ-
дэжынымкIэ сэбэп къахуэхъуари. 

Нобэ къапщтэмэ, Махуэхьэблэ 
къэзыгъэзэжа унагъуэ 63-рэ що-
псэу. Унэ зэгъэпэщауэ 61-рэ 
дэтщ, 33-рэ яухуэ, газ, псы элек-
тракъарур ешэлIащ, сабий джэ-
гупIэ, фельдшер-акушер Iуэху-
щIапIэ, футбол губгъуэ яIэщ. 

Къэзыгъэзэжахэм ящыщ нэ-
хъыбэу зыдэс жылэщ Тохъутэмы-
къуей районым щыIэ Банэхэс 
 къуажэри. Абы нэхъыбэу дэсыр 
Сирием къикIыжахэрщ, зауэр 
къэхъея нэужь, 2012 гъэм къэ зы-
гъэ зэжахэрщ. 

Адыгагъэмрэ адыгэ хабзэмрэ 
IуэхуфI куэд зэфIагъэкI. СХьР-м 
къикIыжахэр къуажэдэсхэм яшэ-
ри, я унэ щIагъэтIысхьат илъэ-
сипщI ипэ. Хэт и унагъуэ хи-
гъэтIысхьат, хэт щIэуэ ищIа унэр 
хуит яхуищIат. 

Къуажэдэсхэм зэрызыщIагъэ-
къуам нэмыщI, меценат цIэрыIуэ, 
Адыгэ Республикэм и Iэтащхьэу 
щыта Щэумэн Хьэзрэт сом ме-
луан 12 яхухихауэ щытащ, я ныб-
жьым емылъытауэ къэзыгъэзэ-
жа дэтхэнэми сом минищэ 
хуэзэу. Апхуэдэ дыдэуи куэдкIэ 
ядэIэпыкъуащ махуэхьэблэдэс-
хэми. 

Банэхэс дэс ди лъэпкъэгъухэм 
унэ зытращIыхьын щIы кIапэ 41-
рэ иратащ, абыхэм ящыщу 22-м 
лъапсэ иращIыхьри Iэпхъуэжауэ, 
унагъуэхэр щопсэу. Унагъуип-

лIым езыхэм я ахъшэкIэ унэ къа-
щэхуащ, зы унагъуэм и унэцIэ-
джэгъухэм лъапсэ къыхуащэ-
хуащ. 

Сирием къикIыжахэр къызэры-
кIуэжрэ илъэсипщI дэкIащ. Абы 
лъандэрэ урысей гражданствэ 
зиIэхэри яхэтщ, унагъуэ хъуахэри 
щыIэщ, Урысейм и цIыху сабий 
цIыкIухэри къахэхъуащ. Абыхэм я 
лэжьыгъэр, IэнатIэр, щIэныгъэр 
ягъэкIуэдакъым, зи къару илъы-
гъуэ псори иджы хэкум хуолажьэ 
я щхьэ хьэрычэт хуащIэжу. 

Афэпсыпэ 2021 гъэм ири-
хьэлIэу хамэ къэрал къикIыжа 
цIыхуи 150-рэ щопсэу. Республи-
кэм и курыт школхэм сабий 30 
щоджэ, гъэсапIэхэм цIыкIуи 7 
макIуэ. 

УщымыгуфIыкIынкIэ Iэмал иIэ-
къым, къэзыгъэзэжахэр гъащIэм 
хэзэгъэжа къудей мыхъуу, 
 езы хэм я уней Iуэхухэр, хьэрычэт 
Iуэху мащIэхэмрэ курытхэмрэ 
къы  зэрызэIуахым, цIыхухэм 
 Iуэ  ху т хьэбзэ зэмылIэужьыгъуэ-
хэр яхуэщIэным теухуауэ. Уеб-
лэмэ Адыгейм щыIэ псэукIэр, 
эко номикэр езыгъэфIакIуэ хьэ-
рычэт Iуэхухэр зейхэм яхэтщ хамэ 
къэ ралхэм къикIыжа ди къуэш-
хэри. Республикэм щолажьэ 
 абы хэм ящыщ дохутыр Iэзэхэ-         
ри. 

Ди лъэпкъэгъу хэхэсхэмрэ 
адэжь щIыналъэмрэ я зэпы-
щIэныгъэр быдэ зыщIхэм 
ящыщщ щэнхабзэ лъэмыжыр. 
Адыгейм и литературэм, щэнхаб-
зэм, гъуазджэм я лэжьакIуэхэм 
ди зэпыщIэныгъэхэр нэхъри 
 ирагъэфIакIуэ. Апхуэдэу ди лъэп-
къэгъухэр щыпсэу къэралхэм 
щIэх-щIэхыурэ макIуэ «Налмэс» 
лъэпкъ къафэмкIэ къэрал акаде-
мическэ ансамблыр, лъэпкъ къа-
фэмрэ уэрэдхэмкIэ «Ислъэмей» 
къэрал ансамблыр, Цей Ибрэ-
хьим и цIэр зезыхьэ Адыгэ 
лъэпкъ театрыр. Хабзэ тхуэ-
хъуауэ, илъэситI къэс зэ Мей-
къуапэ щыдогъэкIуэкI Адыгэ 
щэнхабзэм и дунейпсо фестива-
лыр. Абы я зэ фIэкI щагъэлъэ-
гъуэну къокIуэ хамэ къэралхэм 
щыщ адыгэ щIа лэгъуалэ зэчии-
фIэхэр. 

Адыгейм, КъБР-м, КъШР-м я 
цIыхубэ тхакIуэ, СССР-м, РСФСР-м 
я къэрал саугъэтхэм я лауреат, 
Урысейм ЛэжьыгъэмкIэ и ЛIы-
хъужь МэшбащIэ Исхьэкъ щIэх-
щIэхыурэ яхохьэ ди лъэпкъэ-
гъухэм. Иужьрей илъэс хэм ар 
ирагъэблэгъащ Тыркум (зыб-
жанэрэ), Иорданием, Израилым. 
Абы къегъэлъагъуэ хэхэс адыгэ-
хэм адыгэ литературэр зэрафIэ-
гъэщIэгъуэныр, къызэ ры щIэуп-
щIэр. Апхуэдэ Iуэху щхьэ пэхэр 
къызэрегъэпэщ и гъащIэ псом 
къызыхэкIа лъэпкъым хуэпэж 
Нэгъуей Яшар. Адыгэ щэнхабзэр 

хъумэным, зегъэу жьыным хэлъ-
хьэныгъэ ин хуещI хэкум къэзы-
гъэзэжа Джэтауэ Ибрэхьим. 
Иужьрей илъэситхум фIэкIа 
 къыумыщтэми, абы Адыгейм, 
Къэбэрдей-Балъкъэрым, Къэрэ-
шей-Шэрджэсым щыщ адыгэ 
сурэтыщIхэм я гъэлъэ гъуэныгъэ 
Тыркум зыбжанэрэ къыщызэри-
гъэпэщащ, езы Тыркум щыщ 
сурэтыщIхэри Хэкужьым къри-
гъэблэгъащ. Iуэху куэдкIэ лъэпкъ 
гъащIэм хэуващ нэхъ пасэу 
къэкIуэжахэм ящыщ Едыдж 
Мэмэти. Абы бзэр щызэрагъащIэ 
центр къызэIуихри, сабии бали-
гъи къришалIэу рэ цIыху мини 
 10-м нэс щеджащ а школым. 
Апхуэдэуи Мэмэт къызэригъэпэ-
щащ республикэм ис щIалэгъуа-
лэ зэчиифIэхэм ядэIэпыкъун 
щхьэ кIэ «Гуфэс» фондыр. Абы 
нэмыщI зи цIэ къиIуапхъэу рес-
публикэм исыр, хамэ къэралхэм 
щыпсэухэр куэд мэхъу. Гуа щIа-
фIэу я адэжь хэку щолажьэ, щоп-
сэу Бэрзэдж Убых, МэшхуэфI 
Нэждэт, Едыдж Батрай, Инэмы-
къуэ Мулид, СтIащ Яхья, нэ-
гъуэщIхэри. Мыбыхэм ящыщ дэт-
хэнэми тхыгъэ щхьэхуэ тебухуэну 
яхуэфащэщ, ялэжьыр апхуэдиз-
кIэ куэдщи. 

2018 гъэм Мейкъуапэ Iуэху гу-
къинэж щекIуэкIащ. Абы къы-
щызэIуахащ Тыжь Илъкъай и 
хьэщIэщ. Къэзыгъэзэжахэм япэ 
екIуэлIапIэ яхуэхъуну унэм зи 
цIэр фIащар хэкур зи псэм хэлъу 
фIыуэ зылъэгъуа, мыбы къэ-
кIуэж гъуэгум куэдрэ тета, 
къэIэп хъуэжыну хунэмыса Илъ-
къайщ. Ар гуузу хэкIуэдауэ щы-
тащ 2013 гъэм. Абы и гурылъхэр 
и ныбжьэгъухэм гъащIэм щыщ 
ящIыжащ. Иджы Тыжьым и цIэр 
зезыхьэ хьэщIэщыр хэкум къи-
тIысхьэжыну мурад зыщIа уна-
гъуэхэм я екIуэлIапIэщ, етIы-
сэхыпIэщ. 

2019 гъэм Адыгэ Республикэр 
хагъэхьащ хамэ къэралхэм 
щыпсэу ди хэкуэгъухэр я лъахэм 
къэIэпхъуэжынымкIэ зэра дэIэ-
пыкъуну къэрал программэр зи 
щIыналъэм щагъэзэщIэну хэ-
гъэгу хэм. Илъэсищ лъандэрэ а 
программэмкIэ АР-м къэIэпхъуэ-
жащ унагъуэ 30 (псори зэхэту 
цIыху 90 мэхъу). Урысейм и Пра-
вительствэм и УнафэкIэ, а прог-
раммэм 2026 гъэ пщIондэ къару 
щиIэну хэгъэгухэм Адыгейри 
ящыщщ. 

Апхуэдэу Iуэхур зэрызэпыувэм 
къалэн нэхъыбэ къытщещI ди 
пщэрылъхэр екIурэ ещхьу дгъэ-
зэщIэну. Хамэ къэралхэм щып-
сэу ди лъэпкъэгъухэм ящIэн ху-
ейщ нобэ Урысейм и Iуэхур 
зыIутыр, иджырей Урысей Феде-
рацэм и социально-экономикэ, 
щэн хабзэ, лъэпкъ политикэр зы -
хуэдэр. АбыкIэ сэбэп хъун хуейщ 
хъыбарегъащIэ IэнатIэхэр. 

Иджыпсту Урысейр хамэ къэ-
ралхэм щыпсэу ди хэкуэгъухэм 
зэрахущытым, ди лъэпкъэгъухэм 
къагъэзэжынымкIэ къызэри-
гъэпэщ Iэмалхэм мыхьэнэшхуэ 
яIэщ. КъищынэмыщIауэ, хэхэс-
хэмрэ хэкурысхэмрэ я тхыдэм, 
лъэпкъ Iуэхухэм нэхъ дихьэх зэ-
рыхъуам, адыгэхэм я лъэпкъ зэ-
хэщIыкIыр къызэрыушам гугъэ 
уагъэщI Урысей уардэм адыгэ 
лъэпкъыр щызэрыубыдыжыну. 

Зыгъэхьэзырар 
НЭЩIЭПЫДЖЭ Замирэщ. 

Адыгэ нысэр унэм ращэ, 
лъэпэ мафэкIэ унэгъуакIэм 
хэхьанэу раIуалIэ, лъэпкъ хаб-
зэм диштэу нысащэр агъэ-
джэгу. Зэшъхьэгъусэ зэфэхъу-
гъэ ныбжьыкIэхэм адыгэ 
 шъуашэхэр ащыгъых, адыгэ 
 мэкъамэр тыдэкIи щэIу, кIа-
лэмрэ нысэмрэ зэгозытхэхэ -
рэр адыгабзэкIэ къэгущыIэ, 
ныдэлъфыбзэкIэ мэхъуахъо. 
Мыщ фэдэ зыщыхъун ылъэ-
кIыщтыр Адыгэ Республикэр 
ары. 

НЫСЭУ Дыгъу Псынэф инасып 
къыхьыгъ адыгэ хэкум къы щы-
тэджынэу. Янэу Эрсин, ятэу Ми-
радж IэкIыбым къыщыхъугъэхэ-
ми, хэкум ипчъэхэр къызэрэзэ-
Iуихэу, зыкъаугъоижьи, ятэжъ 
пIашъэхэм ячIыгу зыкъагъэ - 
зэжьыгъ. Псынэф пшъашъэ 
 къэ хъуи, идэкIогъу къызэсым, 
 псэ лъыхъоу къыфыкъокIыгъэри 
 Хэкум къыкIэлъыкIожьыгъ. 
Шъхьа плъэ Саим къэщэныр 
Адыгеим къызэримыкIыщтыр 
зешIэм, бэрэ емыгупшысэу 
 Тыркуем къикIыжьи, Хэкужъым 
къыгъэзэжьыгъ. 

Мы нысащэу зигугъу къэсшIы-
гъэр зыхъугъэр 2014-рэ илъэсыр 
ары. Бэрэ сыгу къэкIыжьы Псы-
нэфрэ Саимрэ яджэгу идэхагъэ. 
Нэужым, къызэкIэлыкIорэ илъэс-
хэм, зыслъэгъухэкIи сащэгу шIу-
кIы. Тыркуем къинэгъагъэхэмэ, 
ащ сызыкIокIэ сапэ къифагъэ-
хэми, садэгущыIэшъуныгъэп. 
Ахэм ялэгъоу а хэгъэгум сыз-
щыIукIэхэрэм адыгабзэ ашIэрэп. 
Джы мары ежьхэм язакъоп ны-
дэлъфыбзэр зышIэрэр. Ябын-
унэгъо дэхэ цIыкIу ячIыгу гупсэ 
щапIу, адыгабзэр арагъашIэ, 
лъэпкъ мэфэкIхэм ахагъэ ла-
жьэх, хабзэр ахалъхьэ. Псынэф-
рэ Саимрэ непэ сабыищ зэдапIу. 
Пшъэшъэ анахьыжъ цIыкIум 
 Гуис фаусыгъ, ащ илъэситф 
ыныбжь, гурыт кIэлэцIыкIоу 
 ГъучIыпс зыцIэр илъэсищ хъу -
гъэ, анахьыкIэ цIыкIоу мэзищ 
зыныбжьым Азэпс зэреджагъэ-
хэр. Адыгэ цIэ дахэх зэкIэми яIэр. 
Мы сабыйхэр Адыгэ Республи -
кэм ицIыфых, хэхэс щыIакIэм 
щыухъумагъэх, тэ тисабыйхэм 
афэдэхэу, ащыщ шъыпкъэхэу 
джы къэтэджых. 

IэкIыб хэгъэгухэм ащыпсэурэ 
адыгэхэр Адыгэ Республикэм 
къэкIожьынхэу зырагъэжьагъэр 
илъэс 30 хъугъэ. 1990-рэ илъэс-
хэм яублапIэ апэрэ унагъохэм 
 къагъэзэжьэу аублагъ. Ахэм 
 къакIэхъухьэгъэ бынхэр непэ 
Адыгэ Республикэм къыщы тэ-
джыгъэх. Лъапсэу зэгорэм ичы-
гъагъэр щадзыжьы. Республи-
кэм имызакъоу Урысыем хэхъо-
ныгъэ фашIэу мэпсэух, мэла-
жьэх. ЗыцIэ дунэе жъуагъоуи 
къэнэфыхэрэри ахэтых. 

Кушъхьэфэчъэ спортымкIэ 
лъэ гъэпIэ инхэм анэсыгъэ СтIа-
шъу Мамыр мары тигушхоныгъ. 
Урысыем ихэшыпыкIыгъэ куп 
хэтэу тикъэралыгъо ащ дунэе 
зэнэкъокъухэм къащегъэлъагъо 
ыкIи текIоныгъэ чIыпIэхэр къа-
щыдехы. Мамыр илъэс 28-рэ 
ыныбжь. КIэлэ гъэсагъ, Iэдэб 
хэлъ, шъырыт, «ыцIэ къыгъэ-
шъыпкъэжьэу, кIэлэ мамыр» аIо 
дэгъоу зышIэхэрэм. НэIуасэ ты-
зэрэфэхъоу, аущтэу зэрэ щы тыр 
сэри зэхэсшIагъ. ЗэкIэм апэу 
зыпIугъэ нытыхэм ар яхьатыр. 
Мамыр ятэу Басами, янэу Жанни 
мэкъэ шъэбэгъэтIылъыгъэкIэ 
мэгущыIэх, гупсэф унагъо зэ-
ряIэр агъэгъуащэрэп. «Ты къэм-

Лъапсэр  хэкум
  щэпытэжьы!
гъэукIыт, узэрэадыгэр зыщым-
гъэгъупш», - джары спорт иным 
хэхьэгъэ кIалэм тым риIорэр 
 сыдигъокIи. Зэрэадыгэм пае Ба-
сам хымэ хэгъэгум исышъугъэп. 
Къэгъэзэжьыным игъогу апэу 
къызэIузыхыгъэхэм ащыщ. 
1989-рэ илъэсым ар Сирием 
 къикIыжьи къэкIожьыгъ ичIы-
гужъ, къэшъокIо купэу «Нал-
мэсым» ипшъэшъэ къэшъуакIоу 
Айтэ чыкъо Жаннэ къыщагъ. 
КIэлитIу къыфэхъугъ. Зэрэ-
адыгэр мыщ дэжьми къыхэ-
щыгъ. ИкIэлэ нахьыжъ Мамыр 
фиусыгъэмэ, нахьыкIэм Насып 
риIуагъ. Насыпрэ Мамыррэ зы 
илъэс азыфагу илъ. Зэшхэр 
адыгэ лъэпкъым ынапэх, игугъа-
пIэх, ипэрытых. СтIашъу Басам 
къэмыкIожьы гъагъэмэ, мы кIэ-
лэ шIагъохэр къызэ рэт щы кIэщ-
тыгъэхэр гъэ нэфагъэ. 

Урысыбзэр, Урысыем илъ хаб-
зэр зэрагъэшIагъэу, гъэсэныгъэ 
агъотыгъэу ыкIи Адыгеем ихэ-
хъоныгъэ яIахь ин халъхьэу 
IэкIыбым къикIыгъэ тилъэпкъэ-
гъухэр мэпсэух. Адыгэ респуб-
ликэ сымэджэщым щылэжьэрэ 
докторэу Цэй Бинас илъэс 15 
ыныбжьэу хэкум къащэжьыгъ. 
Югославием къикIыжьыгъэ 
купым иунагъо хэтыгъ. Уцугъо 
илъэсхэр бэ шIагъэ зызэпичы-
гъэхэр. Хэгъозагъэу медицинэ 
Iофэу зыпылъыр егъэцакIэ. 
Жэпкънэгу зэхэтым еIэзэгъэ-
нымкIэ IэпэIэсэ дэд, анахь хирург 
Iазэу непэ алъытэхэрэм ащыщ. 
Бинас джыри еджапIэм щеджэ-
щтыгъэ врач зэрэхъущтымкIэ 
 теубытагъэ зешIым. ЗыкIэхъоп-
сыщтыгъэ сэнэхьатыр хэкум къы-
зэкIожьым зэригъэгъотыгъ. Ме-
дицинэмкIэ университетыр Цэй 
Бинас хэкум къыщиухыгъ. Крас-
нодар илъэситIо щылэжьагъ, ау 
ари шIочыжьэIуагъ, ари Хэкум 
фэдэ зэрэмыхъущтыр къыгу-
рыIуи, Мыекъуапэ къэкIожьы-
гъэу, илъэс 15 хъугъэу сымэ-
джэщым щэлажьэ. Мафэм опе-
рацие пчъагъэхэр Бинас ешIых. 
Сымаджэхэм япсауныгъэ зэты-
ригъэуцожьыным ышъыпкъэу 
пылъ, ыгъэцэкIэрэ Iофыр икIасэу 
мэлажьэ. ИIофшIэн зэрэзэпы-
фагъэм фэдэуи инасыпи Цэй 
 Бинас хэкум щигъотыгъ. Мыщ 
щыщ пшъашъэ ащ шъхьэгъусэ 
фэхъугъ. Агъыржьэнэкъо Са-
идэрэ ежьыррэ джы кIэлитIу - Ас-
лъанрэ Руслъанрэ, зы пшъашъэ 
- Асе зэдапIу. Илъэс 15-м итызэ, 
ищыIэныгъэ зэу зэрэзэхъокIы-
гъэм Бинас зыпарэкIи рыкIэ-
гъожьыгъэп.

Хэгъэгур зэрыпсэурэ хэбзэ 
гъэпсыкIэр, шэпхъэ гъэуцугъэ-
хэр дэгъоу пшIэн фае хэбзэу-
хъумэкIо къулыкъухэм уащы-
лэжьэным пае. Цэй Нэфынэ а 
зэкIэр зэригъэшIагъ, ыушэтыгъ. 
Юрист упчIэжьэгъу шъхьаIэу ар 
непэ гъэпщынэнымкIэ гъэIоры-
шIапIэм щэлажьэ. ИIофшIэгъу-
хэм ахэзэгъагъэу, лъытэныгъэ 
къыфашIэу, ипшъэрылъхэр ча-
нэу егъэцакIэх. Цэй Нэфынэ 
иунагъо Косовэ къикIыжьыгъэ 
купым хэтыгъ. Апэрэ хэгъозэ 
илъэсхэр зыфэдагъэхэр ыгу 

къызыкIыжьыкIэ, дэгъоу къазэ-
рэ пэ гъокIыгъагъэхэр, къызхэ-
хьажьыгъэхэ илъэпкъэгъухэм 
IэпыIэгъоу къарагъэкIыгъагъэр 
щыгъупшэрэп. Анахь къиныгъэр 
урысыбзэр арыгъэ. Ар зэри-
гъэшIэнымкIэ хэкум щыщэу 
пшъэшъэгъу къыфэхъугъагъэ-
хэр иIэпыIэгъугъэх. Нэфынэ 
Югославием къызекIыжьым 
илъэ ситIо юридическэ универ-
ситетым щеджагъэу щытыгъ. Ащ 
елъытыгъэу зыфеджэщтыгъэ 
сэнэхьатым икъызIэкIэгъэхьан 
хэкум къызэкIожьыми щылъи-
гъэкIотагъ. Зы илъэсэ бзэр зэ-
ригъашIэу университетым кIо-
щтыгъэ, IэкIыбым щиджыгъэ 
десэхэр нэужым къыгъэшъып-
къэжьхи, Адыгэ къэралыгъо 
 университетым июридическэ 
фа культет иящэнэрэ курс ихьагъ. 
ЫкIи дэгъу дэдэу ар къыухыгъ. 
Гъэсэныгъэр зегъотым, апэ 
 хьыкум приставхэм якъулыкъу 
щылэжьагъ, нэужым УФ-м бзэ-
джэшIагъэ зезыхьагъэхэм пшъэ-
дэкIыжь ягъэгъотыгъэнымкIэ 
 къулыкъум и ГъэIорышIапIэу 
 АР-м щыIэм иIоф щылъигъэкIо-
тагъ. ИIофшIэн фэшъыпкъ. 
 Къулыкъоу ыхьырэм елъыты-
гъэу, жъогъо тэмэтелъхэми 
 ялъэгагъэ хэхъо. Нэфынэ майор 
цIэр къылэжьыгъ. Республикэм 
къыщымыхъугъэми чанэу, лъэп-
сэ пытэ щидзыжьыгъэу ятэ-
жъхэм ячIыгу щэпсэу, ихэхъоны-
гъэ иIахь хелъхьэ. Адыгеир ыгу 
щыщ. Апэу ар хымэ хэгъэгу 
къыщытеуагъэми, хэку гупсэр 
къызэрэджэжьырэр зэхишIэ зэ-
пытыгъ. 

Тыркуем къикIыжьыгъэ Дыгъу 
Айтэч непэ адыгэм идунай щы-
зэлъашIэгъэ кIал. ЗэрашIагъэр 
иIэрышIыгъэхэр ары. Айтэч 
 су рэтышI. Исурэтхэр къызэры-
кIохэп. Хъишъэр къыпфаIуатэ. 
Адыгэ лъэпкъым къырыкIуагъэр 
исурэтхэмкIэ зэбгъэшIэн плъэ-
кIыщт. Заом имашIо зылъэгъу-
гъэ адыгэ лIыжъым игукIае 
зыфэдизыр, шыу закъоу гъоща-
гъэм ышъхьэ зыдигъэзэщтыр 
ымы шIэу зэрэщытыр, хьэзаб 
 гъогум лъэпкъыр ышъхьэ фи-
мытэу зэрэтехьагъэр…. Айтэч 

 исурэтхэр къэгущыIэх. 
Дыгъу Айтэч хэкум къызе-

гъэзэжьым, сыд зэрэпсэущтыр? 
Сыд Iофа ыгъэцэкIэщтыр? - ащ 
фэдэхэм ягупшысэщтыгъэп. 
Ихэку, ичIыгу зэригъотыжьыщт 
гупшысэм ыгъэрэхьатыгъэп. 
ЕджапIэр къызэриухэу теубытэ-
гъэ пытэ ышIи, Адыгеим къэ-
кIожьыгъ. Илъэс 30-м ехъугъ ар 
хэкум къызыкIожьыгъэр. Рес-
публикэр икIэсэ дэд, ар къыхэ-
щыпэ, гушIоу Мыекъуапэ иура-
мхэм атетэу уапэ къифэщт бэрэ. 
Адыгеим изы мафэ къэс сурэт 
тырехы, тэри, республикэм щып-
сэухэрэм, икIэрыкIэу тишъолъыр 
идэхагъэ къытигъэшIэжьырэм 
фэд. 

Хэкупчъэр къызызэIуахым 
апэрэ унагъоу къытхэхьажьы-
гъэм щыщэу Чэтэо Ибрахьим 
 непэ зымышIэрэ Адыгеим исэп. 
Ащ ишхапIэу «Дышъэпс» игъо-
мылэ зыIузымылъхьэгъэ цIыф 
Мыекъуапэ къыдэнэжьыгъэп. 
АдыгацIэхэр шхапIэхэм яптымэ 
зэрэдэгъури къытигъэшIагъ, 
адыгэ шхынхэри ахэм ащыу-
упщэрыхьэмэ, хьакIэхэр бэу 
къызэрекIолIэщтхэри къытигъэ-
лъэгъугъ. Ибрахьимэ иунагъо 
къыщэжьи Адыгэ Республикэм 
къызыкIожьыгъэр илъэс 30 хъу-
жьыгъэ. А уахътэм ипшъашъэ -
хэр дэкIуагъэх, сабыйхэр къафэ-
хъугъэх, ахэр ины хъугъэх. Ип-
хъорэлъфыхэм урысыбзи адыга-
бзи агъэбзэрабзэу, непэ Адыгеим 
иныбжьыкIэхэм зыпарэкIи ате-
мыкIыхэу къэтэджыгъэх. Ащ 
фэдэу Чэтаохэм япхъорэлъфэу 
Кайхан Нэрыс театральнэ купэу 
«Щыгъыжъыем» чанэу хэлажьэу 
пчэгум къызехьэм, зэлъашIэнэу 
хъугъэ. Пшъашъэр зэрэнэутхэр, 
зэрэгубзыгъэр хэплъэгъукIэу 
изе кIокIэ-шIыкIэхэр щытыгъэх. 
Нэрыс адыгэ республикэ гим-
назиер къыухи, непэ Краснодар 
студентэу кIуагъэу щеджэ. Илъэс 
19 ыныбжь. Пшызэ къэралыгъо 
университетым журналистикэм-
кIэ ифакультет ия 3-рэ курс 
 ихьагъ, анахь еджэкIо пэрытхэм 
ащыщ. 

Мыщ фэдэу хэкум къэкIожьы-
гъэ унагъохэм къарыхъухьэгъэ 

сабыйхэм гъэхъагъэхэр ашIыхэу 
щысабэхэр щыIэх. Еджэным 
 нахь фэкъулайхэу, уемыджэмэ 
ор-орэу пшъхьэ пIыгъыжьын зэ-
рэмылъэкIыщтыр нахь зэхашIэу 
ахэр щытых. ЕтIани лъэпкъ куль-
турэм фэщагъэх, IэпэIасэхэр бэу 
къахэкIыгъэх. «Налмэсым», «Ис-
лъамыем», «Жъыум», «Ащэ мэ-
зым», «Ошъадэм» - тызэрыгуш-
хоу тиIэ творческэ купхэм непэ 
IэкIыб хэгъэгухэм къарыкIыжьы-
гъэ орэдыIохэр, къэшъуакIохэр, 
пщынаохэр ахэтых. Шъошэ 
дынымкIэ, дышъэидэмкIэ, пхъэ-
шIэнымкIэ, сурэтшIынымкIэ ахэр 
Iэпэ-Iасэх. А зэпстэур хэхэс щы-
IакIэм хэтыфэхэ ащыкIэщтыгъэ, 
арынкIи хъун нахь фаблэхэу, 
зэкIэ лъэпкъыр къахэзгъэщырэ 
нэшанэхэр нахь къахафэу 
зыкIыщытхэр. 

Косовэ къикIыжьыгъэхэм афа-
гъэуцугъэ Мэфэхьаблэ непэ са-
бый 64-рэ щэпсэу. Мы чылэр                
непэ хэхэс адыгэхэм яжъогъо 
лъэгъохэщэу къэнэфы. Тыркуем, 
Иорданием, Америкэм, Израиль, 
Сирием къарыкIыжьыгъэ адыгэ-
хэр ащ иджэныкъо егъэфабэх. 
Мэфхьаблэ илъэс 17 ыныбжьэу 
1998-рэ илъэсым къэкIожьыгъэ-
гъэ Цэй Махьир икъоджэгъу са-
бый цIыкIухэр бэрэ интернетым 
къырегъахьэх. ГушIор анэмэ 
 къакIихэу ахэр зэпэIутых. Мэ-
шэлахьэу, унагъохэр зэрэбагъ-
орэм инэпэелъых. Ежь Махьир 
изакъоми, сабыищ мары къы-
фэхъугъ. 2015-рэ илъэсым ащ 
къыщагъ, икIалэу Батыр, ипшъэ-
шъитIоу Раянэрэ Амирэрэ 
адыгэмэ ячIыгу щипIунхэу насып 
зэригъотыгъэм нахь тхъагъо 
щымыIэу елъытэ. Джэнэт чIыгум 
исхэу, яныдэлъфыбзэкIэ гущы-
Iэхэу, лэпкъ хабзэр зэрахьэу 
мэпсэух. 

Илъэс 30 хъугъэ тилъэпкъэгъу-
хэм яхэку къызагъэзэжьыгъэр, а 
уахътэм ятIонэрэ лIэуж ахэм 
 къакIэхъухьагъ. Джыри сабый-
хэзэ хэхэс щыIакIэм къыхащы-
жьыгъэхэр, къызщыхъугъэхэ хы-
мэ хэгъэгур зыфэдагъэри къа-
шIэжьырэп. Хэкум щыбэгъожь-
хэрэ бынхэр хэкурыс шъыпкъэ 
хъужьыгъэхэу мэпсэух. Щысэу 
зигъугъу къэсшIыгъэхэм ар къа-
гъэлъагъо. Ау, шъыпкъэу къэ-
пIощтмэ, бэрэ зэхэсэхы ти-
чIыгогъу хэм къабгъодэкIэу: «мы 
къэкIожьыгъэхэр тэ къытфэ-
дэхэп». АщкIэ къэсIонэу сызфа-
ер - тэри ахэмкIэ тынэмыкI. Аущ-
тэу зэрэщытыр ежьхэми тэри ти-
лажьэп. Тызэпэчыжь, тызэрыс 
хэгъэгухэм яфэмэ-бжьымэ къыт-
тырехьэ, къытэбэкIырэ лъэпкъ-
хэм яхабзэ къыттекIо. Ау илъэс-
хэр зэблэкIыщтых, а зэфэ мы-
дэныгъэхэр хэкIокIэжьыщтых, 
зэщыщ дэдэ тыхъужьыщт. Зы 
лъэпкъ тызщыщыр, зылъ ти-
лъынтфэхэм арычъэрэр, зыбзэ 
тызэрэгущыIэрэр - ар зэкIэмэ 
анахь шъхьаI. КъэкIожьы гъа-
гъощ тых нахьыбэу, къытфеблэ-
гъэжьыгъагъощтых тилъэп-
къэгъу хэр жъугъэу, яунэ щыбэ-
гъо жьыгъагъощтых. Тэ тщыщых 
ахэр, Хэкури яун, ячIыгужъ. Ау 
къэкIожьырэр бэп. 1990-рэ 
илъэс хэм къащегъэжьагъэу зэ-
кIэмкIи тилъэпкъэгъоу къэкIо-
жьыгъэхэр нэбгырэ минитIу 
 мэхъухэми ары. Ащ фэдиз уахъ-
тэу къызэкIэлъыкIуагъэмкIэ ар 
мэкIэ дэд. 

Хэхэс адыгэу IэкIыб къэралы-
гъохэм джыри ащыIэр миллион 
пчъагъ. Непэ фэдэ мафэу, хэку 
къэгъэзэжьым имэфэкI ахэм ти-
джэпсалъэ афэтэгъэхьы. Мы ма-
фэр зэрэщыIэр агу ерэлъ. Ащ 
имэхьанэ ины, лъэшы. Адыгэм 
изиужьыжьын лъапсэ фэзы-
шIыгъэ маф. Косовэ куп ин хъу-
гъэу адыгэ унагъохэр зэгорэм 
къызэрикIыжьыгъэхэу джыри 
 тиадыгэ цIыфхэр къытфэрэ-
кIожьых. ХъяркIэ къерэблэгъэ-
жьых, лъапсэр хэкум щарэгъэ-
пытэжь. 

Ори сэри зы лэпкъым тыщыщ.
Насып лъагъор нэфынэу

Тхьэм тфыхерэщ! 
Пшъхьэ къэIэти, къежьэжь,

 гъогу къытехьажь! 
Тихэку къэгъэзэжь! 
ТичIыгужъ о къыоджэжь! 

ТIЭШЪУ  Светлан,
Адыгейм изаслуженнэ 

журналист. 

Адыгей

Цэй Бинас Дыгъу Айтэч Цэй Махьир

Шъхьаплъэ  Саимрэ
Псынэфрэ  яунагъу.

Цэй Нэфын Сташ Мамыр



Адыгэ лъэпкъым и
псэр щытыншыжынур

«Ди дэлъхур къетшэлIэжыныр хъуэпсапIэ нэхъыщхьэщ»

КъШР

Гуауэмрэ зауэмрэ къриху-
жьэу адэжь Хэкум къихьэ-
жа ди лъэпкъэгъухэм ящыщщ 
илъэсихым щIигъуауэ Урысейр 
унапIэ зыхуэхъужа зэанэзэп-
хъу хэр: Альмасри Хьудэрэ Мус-
тэфа Бусейнэрэ. Мыхэр Хьэбэз 
районым хыхьэ адыгэ къуажэ 
нэхъ инхэм ящыщ Али-Бэрды-
къуэ щопсэу. 

Хэкум къэзыгъэзэжам и Ма-
хуэм  ехъулIэу, Щамым (Сирием)  
къикIыжу адэжь щIыналъэм  къи-
тIысхьэжа унагъуэхэм я щыIэкIэ-
псэукIэм зыщыдгъэгъуа зэ  
зэпытщ. Бусейнэ фIы дыдэу 
урысыбзэр зэрызригъэщIам и 
фIыгъэкIэ, ди зэпсэлъэныгъэр 
хуабжьу гурыIуэгъуэу екIуэкIащ.

Япэрауэ, зэанэзэпхъур гуа-
пэу къытпыкъуэкIащ, гуфIэжу  
дра гъэблэгъащ. Быным я унэ-
лъап сэр зыхуей хуэгъэзащ: унэ  
кIуэцIыр нэхущ, къабзэлъаб зэ 
дыдэщ, екIуу зэлъыIухащ. Нэ-
гум зэуэ къыщIоуэ псори ды-
зэсэжа телевизорыр унэм зэры-
щIэмытыр. Абы и щхьэусы гъуэри  
зэрамыIэращ. 

Мыхэр зэхуэсакъыпэу зэдоп-
сэу. НобэкIэ яхузэфIэкIа псэу-
кIэм нэсын папщIэ, гугъумыгъу 
куэдым пхыкIащ, уеблэмэ зэ-
манкIэ псэупIэ яхуэхъуа щIыпIэ 
бжыгъи къызэранэкIащ.

Мустэфа Мухьэмэдрэ Аль-
масри Хьудэрэ (бзылъхугъэхэм 
я унагъуэцIэр мыкIуэдын папщIэ 
къагъанэ хабзэ) быниплI зэда-
гъуэтащ: щIалитIрэ хъыджэбзитI-
рэ. Щамым и Хьэлэб (Алеппэ) 
къалэм щыпсэуащ. 

Мухьэмэд такси псынщIэ ису 
лэжьащ. Унэгуащэ Хьудэ сабий 
быным яхэсащ. Къат куэду зэтет 
унэщ здыщыпсэуар. Илъэс  13-м 
щIигъужащ сабийхэм я адэр 
зэрамыIэжрэ. Сымаджэ хъури, 

Кавказ зауэм ирикъухьа 
адыгэм и лъы джэ макъым 
нобэми лъэпкъым и псэр 
игъэтыншкъым. Хамэ хэ-
кур псэупIэ зыхуэхъуахэр 
адэжь Хэкум къыхуоIэ, хэхэс 
адыгэм адэжь щIыналъэм ще-
тIысэхыжыныр я гущIэм ща-
гъафIэу я гъащIэр ирахьэкI. 
Хэкум, Кавказым къыщагъэ-
зэжын махуэр я плъапIэщ. 

Репатриантым и махуэм ехъу-
лIэу, Къэрэшей-Черкес Рес-
публикэм и «Адыгэ Хасэм» и 
тхьэмадэ, ДАХ-м и вице-пре-
зидент Аслъэнхэ Алий къыддэ-
гуэшащ хэхэс гъащIэм хуэгъэза 
и гупсысэхэмкIэ.

- Хэкум къэзыгъэзэжам и ма-
хуэм, хэкурыс адыгэхэм сыт 
хуэ дэ бгъэдыхьэкIэ хуаIэу ядэ п -
лъагъурэ?

- Дэ зыщ ди Хэкур. Мыбы сыт 
хуэдэ еплъыкIэ хэт хуимыIэ-
ми, къыгурыIуапхъэу солъытэ 
адыгэхэм ди Хэкур - зыщ. Зэры-
дунейуэ щикъухьауэ щыпсэу 
ди лъэпкъэгъухэм дэнэ щIыпIэ 
я  лъабжьэр щагъэбыдами, аб-
дежхэм ахэр щыхэхэсщ. Iэмал 
имыIэу езыхэми, зыщыпсэу 
къэ ралхэм дежи ар къагуро-
Iуэ. Зэманым зэкъым-тIэукъым  
а щытыкIэр нэрылъагъу  щыт-
хуищIыжар - адыгэхэм я «хэ-
хэсыпIэр» къыщраудэкIыжар. 
ИкIи, сыт щыгъуэми а щIы на-
лъэхэм деж ахэр хэхэсу къы-
щынэжынущ. 

Хэку уимыIэжыныр гукъутэщ. 
Нобэ дэркIэ, хэкурысхэмкIэ, на-
сыпышхуэщ Хэкужьым дыкъи-
науэ дызэрыщыпсэур. Жа гъуэ 
зэрыхъущи, хамэ къэрал куэдым 
хэхэс гъащIэр щезыхьэкI ди 
лъэпкъэгъу мелуан бжыгъэм 
щIигъум апхуэдэу жаIэфкъым. 
Я адэжь Хэкум къыхуеплъэкIыу, 
я пщIыхьхэм ар хэмыкIыу езы-
хьэкIахэм я щIэблэм дежкIэ Хэ-
кум къагъэзэжыфыныр абыхэм-
кIэ насыпышхуэщ, ар я плъапIэщ.

- АтIэ, хамэщIым укъыщы-
хъуу, ар псэупIэ пхуэхъуауэ 
зы пIэт у уи адэжь Хэкум къэб-
гъэзэжыныр Iуэху тыншу плъы-
тэрэ?

- КъызэрымыкIуэу хьэлъэщ. 
Уегупсысмэ, зы унэ псэупIэ 
пхуэ х ъуауэ нэгъуэщI унэ укIуэ-

жыныр гугъущ… Зы къэралым 
укъикуэшыкIыжыныр куэдкIэ  
 нэхъ  хьэлъэжщ. Дапхуэдизу  
мы Iуэхум псэкIэ хуэпабгъэу 
 ху  щытми, мылъку-ахъшэ Iуэхур 
емып хауэ хъукъым, абы кIэщIу 
иужь итщ узымыгъэба къуэ, къэ-
ра лым ущызыгъэпсэуну дэфтэр-
хэр. Хэкум къэзыгъэзэжахэр зы-
пэщIэхуа гугъуехьхэр щызэхах-
кIэ, къэкIуэжыну хуейуэ абы ири-
гъэтIысэхыжхэри куэдщ. Ауэ, 
Хэкужьым къагъэзэжыным я гу-
гъэр хэзымыхыу псэухэри ма-
щIэ къым. Жагъуэ зэрыхъущи , 
«къэгъэзэж» гъуэгур тынш-
къым. Куэд пыщIащ. Iуэхур  нэхъ 
псынщIэ хъумэ, си гугъэмкIэ, ди 
лъэпкъэгъухэм нэхъыбэу къа-
гъэзэжынущ.

- Илъэс зэхуэмыдэхэм рес-
пуб ликэм къэзыгъэзэжа ди 
лъэп къэгъухэм нобэкIэ сыт 
хуэдэ я щыIэкIэ-псэукIэр? 

- Щамым (Сирием) къикIыжу  
Къэрэшей-Черкес Республи-
кэм къэзыгъэзэжа адыгэхэр нэ-
рыбгэ 35-рэ мэхъу. Иджы дыдэ 
зы бзылъхугъэ къэкIуэжауэ, 
абы и дэфтэрхэм я ужь дитщ. 
Къызыхыхьэжа и унагъуэм граж-
данствэр яIэххэщи, догугъэ тын-
шу и дэфтэр Iуэхухэр зэфIэкIыну. 

Нобэ ди деж щыпсэу репат-
риант хэм я лъэ увауэ плъытэ 
хъунущ. КъэкIуэжахэм унагъуэ  
зыщIэжа, бын зыгъуэтыжахэ-
ри яхэтщ. Сабийхэм щIэх ды дэ 
урысыбзэри адыгэбзэри ягъэ-
Iэрыхуащ. Япэхуным гугъу ехьа-
ми, нобэкIэ тхужыIэнущ унагъуэ-
хэм я щыIэкIэ-псэукIэр зэте-
гъэпсыхьа хъуауэ. 

- Республикэ «Адыгэ Ха сэр»  
сыткIэ абыхэм сэбэп яхуэ-
хъуфрэ? Езыхэм сыткIэ зы-
къыф хуагъазэрэ?

- Мы зи гугъу сщIа нэрыбгэ  
бжыгъэр ди хэгъэгум къызэри-
хьэжрэ ди нэIэ сыт щыгъуи 

щIэтщ. Я дэфтэрхэм щыщIэ-
дзауэ, я псэупIэм, лэжьапIэм , 
еджа пIэм щыщIэкIыжу сыт-
кIи дапыщIауэ дыкъекIуэкIащ. 
Дэф тэрхэр зэфIэгъэкIыным 
укъы теувыIэмэ, ар куэду  зэпкъ-
рыпхыфынущ, абы пыщIа псо ри 
къыпхуебжэкIынукъым.  Пэж щ, 
япэм хуэдэу махуэ къэс да-
пымыщIами, нобэми дэIэпы-
къуэгъу щыхуэныкъуэкIэ, зы-
зыхуагъэзэну Хасэращ яIэр. 
ТхузэфIэкI къэдгъанэркъым. Но-
бэкIэ курыт еджапIэр къэзыуха-
уэ ищхьэ щIэныгъэ зэзыгъэ гъуэ-
тыну ныбжьыщIэхэр еджапIэм 
зэрыщIэдгъэхьэным и ужь  дитщ. 
КъэбэрдеймкIэ Щамым къи-
кIыжауэ куэд щетIысэхащ. Ахэр 
нэхъыбэ зэрыхъум къыхэкIкIэ, 
езыхэр нэхъ зэдоIэпыкъужыф, 
зы пэщIэхуэ лъэпощхьэпохэр зэ-
щIыгъуу къызэранэкIыф. Ди деж 
къэкIуэжа нэрыбгэ 35-м зыри 
яIэкъым, зыщыгугъри дэращ. 

- Нобэ дыхуопабгъэ ди лъэп-
къэгъухэр зэтшэлIэжыну, Хэ-
кужьым къэтшэжыну. Адыгэ 

Хасэм къинэмыщIауэ жыла-
гъуэр сыткIэ хэлэжьыхьрэ мы 
Iуэхум?

- ИпэкIэ щапхъэ къэсхьахэм 
жы лагъуэри, цIыху щхьэхуэхэри 
къыхэмылэжьыхьауэ схужыIэну-
къым. Ахъшэ зэхэдзэ жыхуа-
Iэм  хуэдэу, дыщыхуэныкъуэм  
деж ныбжьэгъу-жэрэгъу жыдо-
ри зызэщIыдогъакъуэ. Дэфтэр 
зэ фIэгъэкIыным хуэгъэзауэ  
хаб зэкIэ щIат уасэр зимы-
Iэми, е нэгъуэщI щытыкIэ зэхуэ-
мыдэхэм иувэми, Хасэм и къа-
ру закъуэкIэ, дэIэпыкъуэгъу ды-
щIэмылъэIуу зэфIэкIкъым. Си 
гур егушхуэ адыгэм тхэлъ щэн 
нэхъыфIхэр апхуэдэ Iуэхухэм 
деж ди лъэпкъэгъухэм зэрадэ-
слъагъум - гущIэгъу лы, гудза-
къэ, псэ хьэлэлагъ… ЕрыскъыкIи 
ахъшэкIи Хэкум къэзыгъэзэжа 
унагъуэхэм защIэзыгъакъуэр ма-
щIэкъым. Ноби а псапэ Iуэхухэр 
зэпыукъым. ЦIыхуфI ди мащIэ-
къым. Ар куэд и уасэщ!

- Алий, хэгъэгу «Адыгэ Ха-
сэм» и тхьэмадэу ущыткIэрэ, 
шэчыншэу жэуаплыныгъэ бб-
гъэдэлъщ Хэкужьым къэзы-
гъэзэжа дэтхэнэми и лъэр мыб-
деж щигъэувыным. Сыт хуэдэ 
лъэпощхьэпо абы и IуэхукIэ 
фызыпэщIэхуэр?  

- НобэкIэ ди республикэм ще-
тIысэха ди лъэпкъэгъухэм хэт 
и лэжьыгъэ, и Iуэху елъагъуж. 
КъызэрыкIуэжри псалъэ IейкIэ 
зыри къахэщакъым, гугъумыгъу  
щытыкIэ драгъэхуакъым. Iэна-
тIэшхуэ, зэфIэкIышхуэ но бэ  ямы-
Iэми, я унагъуэхэр ягъэш хэж, са-
бийхэр ирагъаджэ, IейкIэ зыкъы-
хамыгъэщу, зыхэс жы ла гъуэм 
зыдрагъэкIуу ядопсэу. Ди пщэ 
илъыр, къытхуэныкъуэмэ, за-
щIэдгъэкъуэфынращи, нобэкIэ 
абы и IуэхукIэ дызэгурыIуэу до-
кIуэкI.

- ЩIалэгъуалэм ехьэлIауэ.  

Хэ хэс адыгэ щIалэгъуалэм 
адэжь Хэкум щыпсэуну хуей  
къахэкIрэ? ЩIалэгъуалэм я зэ-
пыщIэныгъэр гъэбыдэнымкIэ  
сыт хуэдэ лэжьыгъэ евгъэ-
кIуэкIыр?

- ЩIалэгъуалэм я зэпыщIэны-
гъэм мыхьэнэшхуэ иIэщ лъэп-
къыр дызэрыубыдыжыным-
кIэ. Абы хуэгъэзауэ хэгъэгум 
и Адыгэ Хасэм лэжьыгъэ куэд 
идогъэкIуэкI. Къызыдогъэпэщ 
нэ гузыужь программэхэр, зэпы-
дощIэ ныбжьыщIэхэр. Си фIэщ 
мэхъу апхуэдэ зэпыщIэныгъэхэм 
фIыгъуэ куэд къызэрыпэкIуэ-
нур. Нобэ щIэблэм лъабжьэ бы-
дэ игъуэт мэ, зэрыубыдмэ, дя-
пэкIэ гугъапIэ ин щыIэщ хэхэс 
хъуа  ди лъэпкъэгъухэр Хэкум 
къэкIуэжынымкIэ.

- Къэралым къыпхуигъэу в 
хабзэ хэм, мардэхэм упэры-
уэфыну къым. Ар хьэкъщ. Ауэ 
Хэкужьым къэзыгъэзэжахэм, 
къэзыгъэзэжыну мурад зи-
Iэхэм я Iуэхур дауэрэ хъуну 
уеплъ рэ? 

- Дэтхэнэ къэрал щыпсэуми, 
ди хэкуэгъухэр зыхэс лъэпкъ-
хэм я деж я пщIэр щылъа-
гэщ. Здыщыпсэу къэралым сыт 
щыгъуи хуэпэжщ, лэжьы гъэ 
зыпэрытхэм пщIэ яIэу толажьэ, 
IэнатIэфIхэр щаIыгъщ,  лъабжьэ 
быдэ щагъэув. ИкIи гурыIуэ-
гъуэщ а къэрал зыщыпсэуахэм 
къыщикIыжкIи ахэр яфIэфIу 
къы зэрамыутIыпщыжыр. Iэ-
дэб  рэ щэн дахэрэ зыбгъэдэлъ 
адыгэхэр цIыху пэжу и къэралым 
къыхинэмэ, ар зыми игъэIей-
къым…

Адыгэ лъэпкъымкIэ гукъеуэ  
нэхъыщхьэу щытыр ди хэкуэгъу-
хэр хэхэсыпIэ зэритращ. Лъэпкъ-
хэм я зэпэщIэувэ дапщэм яку 
къы дэхуа адыгэр: зымкIэ къра-
хужьэжмэ, етIысэхыпIэ яхуэ-
хъуар аргуэрыжьу ябгынэн 
 къа худэхуэжу. ЩIыгум зи гъа-
щIэр езыпх лъэпкъым дежкIэ ар 
гуауэшхуэщ. Къызэрыслъытэм-
кIэ, хэхэс адыгэхэр зэи тыншы-
гъуэ ихуэнукъым. Зэ гугъу зра-
гъэхьыжу я адэжь лъахэ къа-
гъэзэжмэщ адыгэ лъэпкъым и 
псэр щытыншыжынур. 

Епсэлъар 
ХЬЭТАЙ Мадинэщ.

дунейм ехыжащ.
Хэт зауэ хуэныкъуэр? Сыт 

хуэдэ зауэми и кIэр хьэдагъэщ, 
гукъеуэщ! Мустэфахэ я унагъуэ-
ри дуней псом щызэбгридзащ 
Щамыр зэщIэзыщта зауэм. 

Анэр мэгуIэ и быным зэры пэ-
жыжьэм щхьэкIэ. И щIалэ Ни-
хьэд Нидерланды къэралым 
(Гол ландием) щопсэу. И IэщIа-
гъэкIэ хирургщ. Унагъуэ ищIащ, 
зэщхьэгъусэхэм зы сабий яIэщ. 
ЩIалэр зыщыпсэу къэралым 
зэрыщымыщым къыхэкIыу, и Iэ-
натIэм ирилэжьэфкъым. 

Бусейнэ и шыпхъу нэхъыжь 
Закие Швецием щопсэу. Къап-
щтэмэ, абы щхьэгъусэ хуэхъуар  
Хьэбэз къуажэм щыпсэу ди лъэп-
къэгъу, хэкужьым къитIысхьэжа 
Гъусокъуэ Раджаб и япэ щхьэ-
гъусэм дигъуэта и щIалэращ. 
НэIуасэ зэхуэзыщIахэри аращ. 
Ди щIыналъэм деж я насыпыр 
къыщыкъуэкIащ.

Унагъуэм, анэм, шыпхъум , 
къуэ шым я гукъеуэш хуэщ  Ща-
мым къина я щIалэ  Мэхьмуд-
рэ абы и щхьэгъусэм рэ за-
уэ зде кIуэкI хэгъэгум къы зэ-
рырамы шыжыфыр. Дызэ ры -
ща гъэгъуэзам кIэ, сом гуэр 
къи лэжьын папщIэ, щIалэм  
къы пэщIэхуэ лэжьыгъэр егъэ-
за щIэ, ахъшэ зэхуихьэсу и 
анэм рэ и шыпхъумрэ я деж 
къызэрыкIуэжыным хущIокъу, 
псэ емыблэжу мэлажьэ. Ауэ, жа-
гъуэ зэрыхъущи, зэрыпсэуфын 
къудейщ нобэкIэ  къыхуэлэжьыр. 
Арами, Хьудэ и гущIэр зыкъуз 
бампIэ узыр шэчыгъуафIэкъым.

Бусейнэ ди щIыналъэм деж 
курыт еджапIэр къыщиухащ. Зи 
ныбжьыр илъэс 22-м ит пщащэм 
нобэ-пщэдей паспорт къраты-
ну поплъэ. ИщхьэкIэ зэрыжытIа-
уэ, мы быныр гугъу ехьащ псэу-
пIэкIэ. Хьудэрэ Бусейнэрэ Аб-

хъазым, Ставрополь крайм, Чер-
кесск къалэм, Хьэбэз къуажэм 
уасэ зыщIат псэупIэхэм зы зэ-
манкIэ щыпсэуащ. Бусейнэ Iутащ 
сом къыздилэжьыфыну IэнатIэ 
зэхуэмыдэхэм: лэжьыгъэ щаIэм 
цехым пIалъэкIэ щылэжьащ, 
хьэкъущыкъу тхьэщIу щытащ...

Мис, илъэситI хъуащи, зэанэ-
зэпхъур Али-Бэрдыкъуэ къуа-
жэкIэм, бжьэпэм пэгъунэгъуу  
щопсэу. Зыщыпсэу унэм пщIэн-
шэу щIегъэс «Хьэбэз» жыпс  
за водым и унафэщI, хьэ ры-
чэтыщIэ, псапэ Iуэхухэм хуэжу-
март, фIыщIэ куэд зыхуагъэфа-
щэ Аргун Олег. Ди лъэпкъым 
къыхэкIа лIыфIым мы унагъуэм 
къахуищIэр абыхэм хуабжьу зы-
хащIэ икIи гуапэу Олег и цIэр 
ираIуэ.

- Псым, щIыуэпс гъуэзым, элек-
трокъарум я уасэхэри зыхэтщIэ-
къым. Аргун Олег и дэIэпыкъу-
ныгъэ ин догъуэт. ФIыщIэу хуэт-
щIым гъунэ иIэкъым. Тхьэр арэ-
зы къыхухъу. Тхьэм и  шы кур кIэ, 
дыкъыхэмыщтыкIыу ды зэ рып-
сэур зи фIыщIэр а адыгэлI нэс-
ращ. КъинэмыщIауэ, ерыс-
къы кIэ, дызыхуэныкъуэхэмкIэ 
 къуа жэдэсхэм зыкъытщIагъа-
къуэ. Уеблэмэ ахъшэ къыдэзыти 
къахокI. ЖысIэнщи, зы махуи  
гу жьеигъуэ драгъахуэркъым. 
Тхьэш хуэм дэтхэнэри игъэу-
зыншэ, - жеIэ пщащэм.

Дауэ хуэныкъуэншэу псэуми, 
зэанэзэпхъум я гу щIагъым ща-
гъафIэ, зыщIэхъуэпс Iуэхугъуэ-
хэри щыIэщ. Ар зэхьэлIар я 
щIалэр адэжь щIыналъэм къа-
шэжынращ. 

- Си дэлъхур, си анэм и къуэр 
адэжь Хэкум къетшэлIэжыныр 
- ди хъуэпсапIэ нэхъыщхьэщ. 
КъыдгуроIуэ ар Iуэху псынщIэу 
зэрыщымытыр. ИтIани, догу-
гъэ… Апхуэдизу щIэгъэкъуэн 

зы къыпхуэзыщIым «иджы ди 
дэлъхур къытхуэпшэжыну ды-
нолъэIу» - жытIэу Аргун Олег 
зы хуэдгъэзэну ди напэ къыт-
хуегъэкIукъым, - къыпащэ зэ-
анэзэпхъум.

Бусейнэрэ и анэ Хьудэрэ Хэ-
кум къыщамылъхуами, я нэгум 
къеIуатэ зэрыадыгэр. Я нэгури 
ягури зэIухащ, псэ къабзэхэщ, 
гуапагъыр къобэкI. 

- ДыщогуфIыкIыпэ пщIэ зиIэ 
Али-Бэрдыкъуэ адыгэ къуажэ-
жьым дызэрыщыпсэум. Зауэ 
зде кIуэкIым ущыпсэу нэхърэ, зы-
гуэр ухуэныкъуэми, мамыр гъа-
щIэм ухэтмэ нэхъыфIкъэ! Ар куэд 
и уасэщ. Тхьэшхуэм пщIэ ху дощI 
нобэ дызэрыт щытыкIэмкIэ.

Дэ куэдрэ къыдоупщI: «Ща-
мым вгъэзэжыну?» - жаIэу. Аб-
деж дапхуэдизу фIыуэ ды-
щыпсэуами, дгъэзэжынукъым. 
Хэкум къыщепщэ жьыбгъэ нэ гъу-
нэ нэгъуэщIщ, гум дыхьэу, псэ м 
къехуэбылIэу, хуиту хьэ уар уи гъа-
шэу, - къыддогуашэ Бусейнэ.

Гу зылъытапхъэщи, адыгэ 
пща щэ гуакIуэр сабийIыгъыу 
(нянькэ) мэлажьэ. НэгъуэщI лэ-
жьыгъэ игъуэтами, гуфIэжу пэ-
рыувэ нут. Унагъуэм дежкIэ дэт-
хэнэ сомри щIэгъэкъуэнщ. АтIэ, 
мыхэр хущIокъу Мэхьмуд дэIэпы-
къуэгъу зыхуащIыну, адэжь щIы-
налъэм кърашэжыну.

Дыкъыдохьэ унагъуэр зыдэс 
пщIантIэм. Абдеж жыг итщ, 
щIыгу хьэлэмэти илъщ. Арами, 
бзылъхугъитIым ар яхуэлэжь-
къым. ЦIыхухъу дэIэпыкъуэ-
гъуншэу хьэлъэщ: техникэ къеп-
шэ лIэн хуейщ, хадэр ебгъэ-
вэн ми, дебгъэтхъунми, удз пы-
буп щIынми. ГугъапIэу яIэр 
 Мэ хьмудщ. ИтIани, зэраху зэ-
фIэкI кIэ хадэцIыкIухэкIхэр: бэд-
рэжан, кабачки хуэдэхэр къа-
гъэкI.

- УзыфIэмыкIыжыну къуа жэ  
гуа пэщ дыкъызыщыхутар. Зи 
гулъытэкIэ, дэIэпыкъуныгъэ кIэ 
къытпыкъуэкI цIыхухэм «Тхьэм 
фи гъэпсэу» яжыдоIэ. Къыд-
дэIэ пыкъухэм я цIэкIэ псори 
сымыцIыхуми, Тхьэм гуфIэгъуэ-
кIэ къывитыж фи псапэр. Псом 
хуэмыдэу Аргун Олег сыхуейщ 
зыхуэзгъэзэну. И гулъытэр хэ-
хъуэу, псапэу Тхьэм къритыж. 
Мы къуажэм дыкъызэрыщетIы-
сэхрэ псомкIи зыкъытщIагъа-
къуэ. Ди щIыIалъэм дэмыхуэжу 
ерыскъыр берычэту къытхуахь. 

Мы тхыгъэм дежи япэ ивгъэ-
щыну сызыхуейр цIыхухэм, къуа-
жэдэсхэм, унафэщIхэм, хьэ ры-
чэтыщIэхэм яхуэзгъазэ си фIы-
щIэ псалъэхэращ. Дэтхэнэми 
и гудзакъэр зыхыдощIэ, къыд-
гуроIуэ, къытлъоIэс. А псоми 
фIыщIэкIэ дазэ рыпэджэжыр зэ-
хахмэ, ялъагъумэ, езыхэми гуа-
пэ ящыхъунщ, - ди зэпсэлъэны-
гъэм и кIэухыу и псалъэр къыде-
хьэлIэ унэгуащэм.

ЕЗАУЭ Людмилэ.

КъызэрыкIуэжам 
щыхущIегъуэжа 

къэхъуакъым
Iэмал имыIэу адыгэбзэкIэ 
унэм дыщыпсэлъэн хуейт

Я унэ бжэIупэм къыщыспежьа 
Мамдухьрэ гуфIэжу пэшым 
сыщIэзыша Сихьэмрэ слъэгъуа 
иужь, зэуэ мыращ сигу къэкIар: 
абыхэм ядэнт хэхэсу къэнэну, я 
бынхэм адыгэбзэ ямыщIэну, 
лъэпкъым хамыгъэзэгъэжу?! 

Къумыкъу зэщхьэгъусэхэу 
Мам духьрэ Сихьэмрэ (Щоджэн-
хэ япхъущ) Сирием щыпсэуащ, 
езыхэри я бынхэри къыщалъ-
хуар аращ. Мамдухь щIэны-
гъэлIщ, тхакIуэщ, Сириеми Уры-
сей Федерацэми я тхакIуэхэм я 
зэгухьэныгъэхэм хэтщ, егъэ-
джакIуэу илъэс куэдкIэ хьэрып 
къэрал зыбжанэми Къэбэрдей-
Балъкъэрми щылэжьащ. Да-
маск щы Iэ Адыгэ ФIыщIэ Хасэм 
и Iуэхухэм зэщхьэгъусэхэр жы-
джэру хэтащ. 1992 гъэм Хэкум къагъэзэжауэ, зэрыунагъуэу Нал-
шык щопсэу. 

- ХЭКУМ къэкIуэжыныр ди къалэну тлъытэу дыкъэхъуащ дэ, 
хэхэсым я щIэблэр. Ар къызыхэкIар дыщыпсэу Хъышней къуажэ 
цIыкIум дэсхэр адыгэбзэкIэ псалъэу, адыгэ хабзэ щызекIуэу, адыгэ 
нэмыс дэлъу, Хэкум и гугъу куэдрэ щащIу къызэрыгъуэгурыкIуэр 
арагъэнт, - дыщегъэгъуазэ Мамдухь. - ЕтIуанэ дунейпсо зауэм щы-
гъуэ  я щIыналъэм икIыу Европэм кIуахэу иужькIэ Сириемрэ Иорда-
ниемрэ хэщIапIэ зыщIахэми Хэкум и хъыбар куэд къахьат. Ущыпсэу 
мыхъуххэну, адыгэхэри хэшыпсыхьыжауэ щымыIэжурат абыхэм 
яIуа тэр. Совет Союзым епцIыжу нэмыцэм и гъусэу икIахэм сытыт-тIэ 
нэгъуэщI жаIэнур?! Къыхэзгъэщыну сызыхуейращи, Хэкум къыщ-
хьэщыжу абы пщIыхь дахэ хуэзылъагъухэри щыIэт, и Iей зыгъэIухэри 
мащIэтэкъым. Сирием и къуажэ пхыдза цIыкIухэм нэгъунэ щыу-
жьыхыртэкъым ди щIыналъэ дахэм и хъыбархэр. Мис апхуэдэурэ 
абы дыкъыщIэтэджащ, хуэм-хуэмурэ зыкъэдужьащ, латиныбзэкIэ 
тхауэ тхылъ закъуэтIакъуэ щыIэхэр къытIэрыхьэри абыхэмкIэ де-
джащ, бзэмкIэ тхэкIэ-еджэкIэ зэдгъэщIащ. Хрущёв Никитэ и зэ-
маныр къэсри, письмохэр, Хэкум никIыу тхылъхэр къытIэрыхьэ 
хъуащ . Абыхэм деджэм и мызакъуэу, щIэблэм курсхэр къахузэд-
гъэпэщурэ тхэфу, еджэфу зэрыдгъэсэным дыпылъащ. ИужькIэ 
Хасэхэм апхуэдэ курсхэр нэхъыбэ ящI хъуащ. Апхуэдэу екIуэкIыурэ 
дыкъэкIуэжыфыну къыщытхуихуэм, Хэкужьыр зэдгъэгъуэтыжащ. 

- Илъэс 30 мэхъу къызэрывгъэзэжрэ. Дауэрэ екIуэкIа ахэр?
- Ипэ илъэсхэр тыншауэ схужыIэнукъым, ауэ адыгэбзэр тщIэрт, 

адыгэ хабзэм фIыуэ дыщыгъуазэти, нэхъ псынщIэ къытщащIащ 
лъэп къым хэсыхьыжыныр. «Мы хэгъэгу пхыхуам фыкъыщIэкIуэжар 
сыт, сытым фыкъихужа?» - Iэджэми къыджаIэрт. Ар хэкурысым къы-
гурыIуэнукъым, пэIэщIэ хъуакъым и лъахэми. Хэхэсу ущытыныр 
тыншкъым, псэми дэгъэхуэгъуейщ. 

Дэр-дэру лэжьапIи къызэдгъэпэщащ, ди бынхэм, зэрыжысIащи, 
адыгэбзэр ящIэрти, къыин къыхэмыкIыу еджахэщ, урысыбзэри зра-
гъэщIэфащ. ЩIалэми хъыджэбзитIми щIэныгъэ нэхъыщхьэ яIэщ. 

- Уи гур мыбыкIэ щыIэкIэ зэфIэкIрэт, Мамдухь, щхьэгъусэм 
къыбдиIыгъын хуейтэкъэ? Сихьэм, уэ дауэ къыпщыхъуат Хэкум 
кIуэжын хъыбарыр? 

- Сэри Хасэм сыхэтт, Хэкур зи пщIыхьэпIэм хэмыкIхэм сащыщти, 
дызэгурыIуэу дыкъекIуэкIырт, - жэуап къызет Сихьэм. – Пэжщ, тIэкIу, 
зы илъэситI хуэдэкIэ, зызгъэгувэну сыхуейт, си пенсэ Iуэхухэр, нэ-
гъуэщI  гуэрхэр зытеуIэфIэху. Ауэ Мамдухь къытричырт, «хэкубжэр 
къызэIуахащ, хуащIыжынуми пщIэркъым» жиIэу. Псори къэд-
гъанэри, гъуэгу дыкъытехьэжащ. Тхьэм и фIыщIэкIэ, хуэм цIыкIуурэ 
псори зэпэщ хъуащ. 

- ФыкъызэрыкIуэжам фыщыхущIегъуэжа къэхъуа? 
- Гугъут, ауэ «дыкъэкIуэжын хуеякъым» псалъэхэр зы лъэпощхьэ-

поми жыдигъэIэфакъым, - къыпещэ адэкIэ Сихьэм. – Iыхьлыхэм 
дазэрыпэIэщIэрат нэхъ хьэлъэр. КъыщыдгъэзэжагъащIэм ПащIэ 
Бэчмырзэ и цIэр зезыхьэ уэрамым щыдиIа фэтэрым щызигъунэ-
гъуахэр хъарзынэ дыдэт. Тхьэм ищIэнщи, абыхэми куэдкIэ я фIы-
гъэщ ди лъэпкъым дызэрыхэзэгъэжар. Хуабжьу гъунэгъуфIти, си 
благъэ дыдэу фIэкIа зэи къэслъытакъым, езыхэри къызэрытху-
щытар апхуэдэущ. 

- Дызэрыщыгъуазэщи, щIэныгъэ лэжьыгъэхэри художественнэ 
тхы гъэхэри уи къалэмыпэм къыщIэкIащ, Мамдухь. Иджыпсту сы-
тым нэхъ уелэжьрэ? 

- «Нартхэр» хьэрыпыбзэкIэ зэздзэкIауэ дунейм къытехьащ. Мис 
абы къыпысщэу, лэжьыгъэ хъарзынэм иужь ситщ иджыпсту. Къуэ-
кIыпIэ гъунэгъум щыпсэу лъэпкъыжьхэм я эпосым, IуэрыIуатэм ез-
гъапщэурэ къызопщытэ адыгэ нарт хъыбархэр. Абы апхуэдизкIэ 
сызыIэпишащи, нэгъуэщI дуней щыIэжу сымыщIэу солэжь. 

«Сыт псыхъуэ цIыкIум жиIэр» зи фIэщыгъэ тхылъым ихуа Iуэтэжхэм 
нэмыщI нэгъуэщIхэри ныкъуэтхыу сиIэщ, ауэ зэкIэ и кIэм схунэ-
гъэсыркъым. Фызыщыгъуазэ «Шэрджэсхэмрэ Кавказымрэ 
 КъуэкIыпIэ гъунэгъумрэ папщIэ зэпэщIэувэныгъэ инхэмрэ. XIII 
лIэщIыгъуэм икум щыщIэдзауэ XXI лIэщIыгъуэм и пэщIэдзэм нэс» 
къэхутэныгъэ лэжьыгъэм зэманышхуэрэ къарурэ тезгъэкIуэдащ, ар 
си художественнэ гупсысэм зэран хуэмыхъуауэ, тхыгъэхэр дунейм 
къытегъэхьэныр имылъэхъауэ схужыIэнукъым. Ауэ Iуэху гуэрхэр 
 къигъэнами, сыхущIегъуэжыркъым. АдыгэбзэкIи щыIэхэм седжэурэ, 
хьэрыпыбзэкIэ тхахэри щIэсщыкIыурэ зэхуэсхьэсащ, дэфтэркIэ щIэ-
мыгъэбыдауи зы псалъэ иткъым. 

- Мурадхэмрэ хъуэпсапIэхэмрэ я гугъу уэзгъэщIынут. Ар 
 лэжьыгъэ ирехъу, унагъуэрауи щрет. 

- Зи гугъу сщIа нарт хъыбархэм ятеухуа тхылъыр и кIэм нэз-
гъэсынырщ лэжьыгъэм ехьэлIауэ си мурад нэхъыщхьэр.  

ХъуэпсапIэм я нэхъ иныр, фи нэмыс нэхъ лъагэ ухъуи, щIалэр (Би-
барс) унагъуэу дгъэтIысыжынырщ. Пхъурылъху цIыкIуищ диIэщи 
(Амир, Ланэ, Идар сымэ), узыншэу, гукъеуэншэу къэхъумэ, ди 
 гуапэщ, абыхэм я ехъулIэныгъэхэрщ иджыпсту дызыгъэиныр. 

Епсэлъар  ИСТЭПАН Залинэщ.

ИлъэсийкIэ узэIэбэкIыжмэ, 
Сирием къиIэпхъукIыжа адыгэ 
щIалэ IэпэIэсэ, егъэджакIуэ, 
му зыкант Iэппыш Бибарс 
адэжь Хэкум къигъэзэжу къы-
зэрытхэзэгъэжар гуапэщ. Ар 
Iуэху зэмылIэужьыгъуэхэмкIэ 
зэфIэкI зиIэ щIалэщ. ЩIэны-
гъэм и мызакъуэу, абы лъэпкъ 
щэнхабзэми хэлъхьэныгъэ 
 хуещI, адыгэ IуэрыIуатэр едж, 
цIыхубэ уэрэдыжьхэр егъэза-
щIэ, пасэм ажэгъафэхэм къа-
гъэ сэбэпу щыта нэкIуIуп-
хъуэхэр егъэхьэзыр.

СИРИЕМ и къалащхьэ Да-
маск къыщалъхуащ Бибарс. Ку-
рыт еджапIэ нэужьым, Дамаск 
къыщиухащ педколледжым ин-
джылызыбзэмкIэ и факульте-
тыр. И щIэныгъэм щыпищащ 
сабийхэмрэ щIалэгъуалэмрэ зэ-
рырагъаджэ Iэмалхэм щыха-
гъэгъуазэ колледжым. ИужькIэ 
курыт еджапIэм инджылызыб-
зэмкIэ мазихкIэ щригъэджащ. 

Инджылызым къикIа IэщIа-
гъэлIым джэгукIэ зэмылIэужьы-
гъуэхэр къэбгъэсэбэпурэ еджа-
кIуэхэм щIэныгъэ зэрабгъэ-
дэплъ хьэнум тегъэщIа и 
 курс хэм рэ мастер-классхэмрэ 
Си  рием къыщыщызэIуихым, 
Iэп  пышри абы екIуэлIащ икIи ар 
къыхуэщхьэпащ къалэхэмрэ 
 къуа жэхэмрэ щыщ ныбжьы щIэ-
хэр егъэджэнымкIэ. Къищынэ-
мы щIауэ, Бибарс мазихкIэ жы-
джэру хэтащ Англием, Шотлан-
дием, Сирием инджылызыбзэр 
ныбжьыщIэхэм, балигъхэм зэ-
реб гъэджынум теухуа Iуэху 
бгъэ  дыхьэкIэхэр зи лъабжьэ 
мас т ер-классхэр тыным ехьэлIа 
волонтёр лэжьыгъэм. КъыкIэ-
лъыкIуэу ар Хьэрып Эмират Зэ-
гуэтхэм кIуэри, аутизм узыфэ 
зыпкърыт сабийхэм я узыншагъэр 
егъэфIэкIуэным, ахэр гъащIэм хэ-
гъэзэгъэным теухуа лэ жьы гъэм 
илъэситIкIэ пэрытащ. Ап хуэдэу 
Иорданием и Сабий цент рым пIа-
лъэ кIэщIкIэ щы лэ жьащ, джэгукIэ 
Iэмалхэр къэб гъэсэбэпурэ цIы-
кIухэм щIэ ны гъэ зэ рабгъэдэплъ-
хьэным те гъэ щIауэ. 

2010 гъэм япэу Iэппыш Бибарс 
Хэкум къыщыкIуэжам мурад 
ищIат адэжь щIыналъэм къи-
гъэзэжыну. ИкIи мыгувэу къе-
хъу лIащ и хъуэпсапIэр, Сирием 
къыщыхъея зауэм псынщIэу и 
щхьэр къыхихын хуей щыхъум. 
2012 гъэм и къуэшым и гъусэу 
абы Къэбэрдей-Балъкъэрым 
къи гъэзэжат, арщхьэкIэ репат-
риантхэр ди щIыналъэм зэры-
щыпсэуну квотэхэм я пIалъэр 
щиухым, Адыгэ Республикэм 
щыпсэуну хуит зыкъригъэщIат, 
ауэ Бибарс ныбжьэгъухэр щиIэ 
хъуа Налшык къэкIуэжмэ нэхъ 
къищтащ, нэгъуэщI щIыпIэхэм 
къиIэпхъукIыжа ди лъэпкъэгъу-
хэм щIы хухахыным и IуэхукIэ 
щIыпIэ властымрэ «Пэрыт» ха-
сэм жыджэру хэтхэмрэ щызэ-
гурыIуэм. 2014 гъэм Iэппыш Би-
барс къратащ къэралым пIалъэ 
кIыхькIэ щыпсэуну хуит зыщI 
тхылъ (вид на жительство). 

- Адыгэхэр хьэрыпхэм, курд-
хэм, нэгъуэщI лъэпкъхэм фIыуэ 
яхозагъэ, ауэ хэхэсхэм я щэнхаб-
зэр яхъумэжыным гугъуехь куэд 
пыщIащ, Хэкум зэрыпэIэщIэм 
къыхэкIыу. Зи анэдэлъхубзэкIэ 
псалъэхэр куэдкIэ нэхъ мащIэщ. 
Си щхьэкIэ си кIэн къикIауэ къы-
золъытэ, адыгэбзэр фIыуэ зэ-
рысщIэм папщIэ. АбыкIэ фIы-
щIэр зейр си адэращ, сыту жы-
пIэмэ къытхуигъэуват Iэмал 
имыIэу адыгэбзэкIэ унэм ды-
щыпсэлъэну. А унафэм деба-
къуэ мэ, удын къэдлэжьырт. Нэ-
хъыбэу кIахэ диалектырт сызэ-
рып салъэу щытар, ауэ сы-
къэкIуэжа нэужь, къэбэрдей ди-
алектри тыншу зэзгъэщIащ, - 
жеIэ Бибарс. – Сирием щыIэ-
къым лъэпкъ мащIэхэм я бзэр 
яджыным ехьэлIа къэрал про-
граммэ. Ди жагъуэ зэрыхъунщи, 
псапэ зыпылъ Iуэху ящIэ мыхъу-
мэ, нэгъуэщI зэгухьэныгъэхэр, 
адыгэбзэр щрагъэдж школхэр 
къызэрагъэпэщыну хуиткъым. 
КIуэ аракъэ, сабий гъэсапIэхэм 
анэ дэлъхубзэр щрагъэджыну 
къыпэрыуэркъым. Дамаски нэ-
гъуэщI къалэхэми апхуэдэхэр 
щ о лажьэ. Хуабжьу си жагъуэ 
мэхъу цIыкIухэм щIэныгъэ 

етыным теухуа программэхэр 
зэрызэшыгъуэмрэ зэрыгугъум-
рэ. Аращ егъэджэныгъэм и Iэ-
мал зэмылIэужьыгъуэхэм, бгъэ-
ды хьэкIэ щхьэхуэхэм зыщIыхэз-
гъэгъуэзам щIэдзапIэрэ щхьэу-
сыгъуэрэ яхуэхъуари. 

Хэкум къэкIуэжа нэужь, 2012 
гъэм Iэппыш Бибарс Сирием 
 къиIэпхъукIыжа ди лъэпкъэгъу 
сабий 60-м нэблагъэм сурэт 
щIы ным, къафэм ехьэлIа я зэ-
фIэкIхэр къызэкъуахынымрэ 
нэхъ ри зрагъэужьынымкIэ мас-
тер-классхэр зы илъэсым къри-
убыдэу къахузэригъэпэщащ, 
рес публикэм щыщ Щокъарэ 
Диа нэ, Сирием къикIыжа Чым 
Динэ, Хъалилэ Миланэ сымэ и 
дэIэпыкъуэгъуу. А Iуэху дахэм 
хуэм-хуэмурэ хыхьат республи-
кэм ис сабийхэри Сирием къи-
кIыжа балигъхэри, арщхьэкIэ 
дерсхэр щрагъэкIуэкI хэщIапIэр 
щыIахыжым, зэпыужащ. Ауэ 
зэрыхъукIэ, Бибарс иджыри 
егъэ джэн Iуэхум хэтщ, сабий 
щхьэ хуэ  хэм пIалъэ-пIалъэкIэ 
ядо ла жьэ.

- Ди къарукIэ мазэ бжыгъэкIэ 
хьэрыпыбзэкIэ журнал къыдэд-
гъэкIащ, кIуэ пэтми и теплъэкIи 
и плъыфэкIи едгъэфIакIуэурэ, - 
игу къегъэкIыж Бибарс. - Абы 
щызэхуэхьэсат мастер-классхэм 
къекIуалIэхэм я лэжьыгъэхэр. 
Ди жагъуэ зэрыхъущи, а Iуэхури 
зэпыдмыгъэужу хъуакъым, ды-
пэлъэщыжтэкъым. 

Iэппышым илъэс зыбжанэ 
 хъуауэ адыгэ хабзэм теухуа къэ-
хутэныгъэхэр ирегъэкIуэкI, па-
сэм къыддекIуэкIыу щыта, ящы-
гъупщэжа дауэдапщэхэр къэ-
гъэщIэрэщIэжыным яужь итщ. 
Псалъэм папщIэ, адыгэ ажэгъа-
фэхэм бжэн теплъэ зиIэ я 
нэкIуIупхъуэхэр зэращIым зы-
щигъэгъуэзэжащ. 

- А нэкIуIупхъуэхэм хуабжьу 
сы дахьэхащ. Нобэ ахэр зэра Iэ-
щIэхужари сфIэгъэщIэгъуэнщ. 
Хьэнцэгуащэм и мыхьэнэр си 
анэм къысхуиIуэтэжащ, ауэ 
нэкIуIупхъуэхэр ящIэжыркъым. 
Санкт-Петербург, Москва, Мей-
къуапэ щыIэ музейхэм къыщыз-
гъуэтащ апхуэдэ нэкIуIупхъуэу 6, 
- жеIэ Бибарс. – Ахэр зэращIым, 
зэрагъэдахэ тхыпхъэхэм зыхэз-
гъэгъуэзащ. Гу лъыстащ дыгъэ, 
цIыху, Iэлъын теплъэ зиIэхэм, 
нэ гъуэщIхэми куэду узэрыри-
хьэлIэм. Ахэр я нэщэнэт, нэгъуэ-
щIу жыпIэмэ, я щIагъыбзэт 
мэкъу мэшым, гъавэ бэв къехьэ-
лIэным, узыншагъэр егъэ фIэ-
кIуэным хуэщIа дауэдапщэхэм. 

Iэппышым и хъуэпсапIэт езым 
нэкIуIупхъуэхэр ищIынуи. Нал-
шык щыщ и ныбжьэгъухэу Хъа-
лилэ Миланэрэ Кхъуэжь Ди-
анэрэ и дэIэпыкъуэгъуу упщIэ 
щIы ным зыхигъэгъуэзащ. Iэпэ-
Iэсэм езым бгъэдэлъ Iэзагъэр 
абы хиухуэнэжри къигъэщIащ 
нэкIуIупхъуэ телъыджэу 23-рэ, 
упщIэр, цыр, фэр къигъэсэ-
бэпри. Ахэр игъэщIэрэщIэжащ 
адыгэм я дежкIэ къэхъукъащIэ е 
нэщэнэ мыхьэнэ зиIэ сурэт зэ-
мылIэужьыгъуэхэмкIэ, лъэпкъ 
да мыгъэхэмкIэ, тхьэгъухэмрэ 

цIуугъэнэхэмкIэ.
- Республикэм къызэрызгъэ-

зэжрэ псом хуэмыдэу сызыгъэ-
гушхуэу, псэм зезыгъэужь Iуэхуу 
зи ужь ситауэ къэслъытэр ажэ-
гъафэхэм я нэкIуIупхъуэрщ. 
ЛъэщапIэ сызэримыIэм къы хэ-
кIыу, а лэжьыгъэр зэманкIэ зэ-
пызгъэун хуей хъуащ. Къызэ-
хъулIэрэ абы адэкIи схупы щэж-
мэ, си насыпщ, - жеIэ щIалэм. 

А псом къыдэкIуэу Бибарс и 
псэм зезыгъэужь Iуэхуу къи-
лъытэр лъэпкъ IуэрыIуатэр зэри-
джырщ, пасэрей уэрэдыжьхэм 
зэрыдахьэхырщ. ГъукIэ Замудин 
зи художественнэ унафэщI, 
Адыгей Республикэм и «Жьыу» 
ансамблми хэтащ ар. Хэкум 
къэкIуэжа нэужь, ар яхыхьащ 
адыгэ уэрэдхэр зыгъэзащIэ 
 Къуэдзокъуэ Тимур, Хъалилэ Бу-
лат, ХьэцIыкIу Башир, Васильев 
Тамерлан, Шеуджэн Алан сымэ 
зыхэта «Хьэгъэудж» гупым. 
КъыкIэлъыкIуэу 2019 гъэм къы-
зэрагъэпэщащ «Джэрпэджэж» 
IуэрыIуатэ гупыр. Абы ягъэза-
щIэхэм ящыщщ 1911-1913 гъэхэм 
щыIа, куэдым яIэщIэхужа уэрэ-
дыжьхэр. Языныкъуэхэр - щIо-
пщакIуэ уэрэдхэр - сымаджэхэр 
ягъэхъужыным нэхъ тегъэщIащ. 
Адрейхэр хуэщIащ зауэм, лIы-
хъужьхэр гъэлъэпIэным. Хьэ-
гъуэ лIыгъуэ уэрэдхэмрэ гъыбзэ-
хэм ри гулъытэ хуащI.

Гупым и япэ альбомыр илъэ-
ситIкIэ узэIэбыкIыжмэ къыда-
гъэкIащ. Абыхэм зыкъыщагъэ-
лъэгъуащ иджырей гъуаз джэ-
хэмкIэ урысейпсо фестивал хэм, 
Къалмыкъым, Бе лоруссием, 
Лат вием, Тыркум, Москва, нэ-
гъуэщI  щIыпIэхэм щекIуэкIа 
щэнхабзэ зэхыхьэхэм. Апхуэдэщ 
«Биеннале современного ис-
кусства Северного Кавказа», 
Fields, «Летняя платформа» 
щэн хабзэ зэIущIэ гъэщIэгъуэн-
хэр, нэгъуэщIхэри. Иджыри яуб-
зыхуат Москва, Санкт-Петер-
бург, Европэм концерт щатыну, 
арщхьэкIэ пандемием къы хэ-
кIыу къайхъулIакъым. Гу пым он-
лайн концертхэр къызэригъэпэ-
щащ Москва щекIуэкIа «Боль» 
фестивалым, Налшык и «Плат-
форма» арт-залым папщIэ. 
«Джэрпэджэж» гупым хэтхэм 
ду нейпсо утыкухэм зыкъыща-
гъэлъэгъуэным ехьэлIа хъуэпса-
пIэхэр я куэдщ. 

Бибарс Сирием къиIэпхъукIы-
жу хэкужьым къыщыкIуэжа япэ 
махуэхэм щыщIэдзауэ щIына-
лъэм и щэнхабзэ гъащIэм хэтщ. 
Адыгей Республикэм и ансамбл-
хэм ящыщ зым макъамэ еуэу 
зэрыщылэжьам ирогушхуэ. 
Налшыки щэнхабзэ проект 
зэмылIэужьыгъуэхэр щыпхи-
гъэкIащ. Иужьрей илъэситIым 
Бибарс радиом щолажьэ. И 
Iыхьлыхэр, и шыпхъуитIыр - Си-
рием, и къуэшыр - Адыгейм, и 
адэр пIалъэ-пIалъэкIэрэ Нал-
шык къэкIуэжурэ щопсэу. А псо-
ми къигъэдзыхэркъым Хэкум 
екIуэ лIэж гъуэгур къыхэзыха 
адыгэ щIалэр икIи абы сэбэп зэ-
рыщыхъуным хущIэкъу з э пытщ.

ТЕКIУЖЬ Заретэ.

IЭППЫШ Бибарс:

КЪАРДЭН лъэпкъым и алътуд 
къуэпсщ иужькIэ лIакъуэ щхьэхуэ 
хъужа Афэмгъуэтхэ. Джолан 
 лъагапIэхэм деж зыщызыубгъуа 
адыгэ къуажэ 12-м язт Хъалил и 
адэ-анэ Ка зимрэ Хьэбибэрэ зэ-
даухуа уна гъуэр щыпсэуа Хъуш-
ниер. Лейлэ бжьэдыгъущ, Гъу-
кIэлIхэ (Хьэж хьэлийхэ) япхъущ. 
Ауэ и анэш хуэр ди къуажэщ, 
ХьэпцIейщ. Ар япэу къызжезыIа 
Хьэбибэ-нанэ и зы адэшхуэ къу-
дамэри ди къуа жэм йокIуэлIэж. 
Нысэм апхуэ дизу хуэIэфI гуащэ 
сызэрыпсэу рэ слъэгъуакъым 
жысIэмэ, фи фIэщ хъун? Тэджу 
лъэбакъуэ зыбжанэ ичын ипэ, 
Лейлэ IэплIэ хуимыщIыну и гум 
къыхуидэртэкъым. И дуней 
ехыжыгъуэр гъу нэгъуу, езыр сы-
маджэу пIэм щы хэлъым, и 
щхьэмкIэ ипхъу нэхъыжьыр, и 
лъакъуэмкIэ - нэхъыщIэр щыс ха-
бзэт. «Зыгуэр ухуей, ди анэ?» 
«Зыри сыхуейкъым», - зэхэпх къу-
дейуэ жэуап къаритырт Хьэбибэ. 
Ауэ Лейлэ къызэрыщIыхьэу, 
мыбыи мобыи хуейт, нысэм и Iэ 
щабэр зригъэIусэн щхьэкIэ. Нэхъ 
щыузын шэхэми унагъуэр сэ нэ-
Iуасэ къы щIысхуэхъуа къурIэныб-
зэм те кIуадэ сыхьэтитIыр кIы-
хьыIуэт жьыхуегъэзэкI хъуа нанэ 
къабзэ цIыкIум дежкIэ, и нысэ 
гъэфIэ ныр имылъагъункIэ. Зыри 
зы хузэфIэмыкIыж и анэм игу 
 къригъэхьэжын папщIэ, Хъалил 
дэгушыIэрт: «Псори уи нысэм 
къыхуэбгъэнауэ, зыри умы щIэ-
жыну ухэтщ». «АIей, ар дауэ 
пхужыIа? СлъэкIыу къыхуэзгъэ-
на? - и фIэщыпэу иришажьэрти, 
и къуэр зэрыгушыIэрейр къи-
щIэжырт нанэм. - Уэ ди зэхуаку 
укъыдыхьэну мурад пщIауэ ара-
мэ, Алыхь!»

«Фи цIыхубзхэм елъытауэ, дэ 
нэжьгъущIыдзэм ещхьу дыпхъа-
шэщ!» - си фIэщыпсу жызоIэ 
 махуэ гуэрым бысым гумащIагъ-
кIэ зыри зытемыкIуэжын Хъалил. 
«Ар къызыхэкIыр динращ, - къыз-
жеIэ, и дыхьэшхын къэмыкIуэх-
хэу. - Диным сыт и лъэныкъуэкIи 
щабагъэм ухуеунэтI». 

Лэжьыгъэм къыщыдэхуэм 
пшы нэ еуэурэ къекIуэкIа Хъалил 
шэм хуэдэу къытехуэрт «къэбэр-
дей къэфэкIэр». «Мы дунейм зы 
лъэпкъ теткъым къафэм зэман 
пыухыкIа иримыту, мыбы щып-
сэу адыгэм фIэкIа. Утыку ихьамэ, 
къикIыжыкIэ ящIэркъым. Ахэр 
джэгу сытми? Ахэр нысашэ?» 

КъыщIидзэжурэ Хъалил нэгум 
щызэблихырт езым и нэхъыщIэ-
гъуэр зыхиубыда адыгэ жыла-
гъуэхэм щызекIуэу щыта хабзэ 
дахэхэр. «Хъыджэбзыр уэрамым 
дагъэтынкIэ Iэмал иIэтэкъым. И 
ишэгъуэ къэсамэ, хьэщIэщ 
 хуха хырт, щIалэми хъыджэбз - 
ми  гъусэ яIэу зэрылъагъун пап-
щIэ».

Нэчыхь зиIэ бзылъхугъэ джэ-
гум къыщыфэу илъагъумэ, илIы-
кIырт Хъалил. «Уэлэхьи, ирамыу-
кIыхьтэмэ!» - и фIэщыпэу къэгуб-
жьырт. «Нысашэм къэкIуа щIа-
лэхэм жраIэу щытащ: мыбы 
хъы джэбз хьэулей къэкIуакъым. 
Дэтхэнэ зыри е зыгуэрым 
ипхъущ,  е и щхьэгъусэщ, е и 
анэщ». Ар зытеухуар цIыхубзым и 
пщIэр зэрахъумэрт. 

«Адыгэ пщащэ псори ди 
 шыпхъу хуэдэущ дызэрагъэсар, - 
игу къигъэкIыжырт Хъалил. - 
 Къуажэм щекIуэкI джэгур псоми 
я гуфIэгъуэу къалъытэрт а зэ-
маным. Пщыхьэщхьэм дыIу-
хьэрти, пхъур я адэ-анэм къеIыт-
хырт. Апхуэдэ дыдэу, джэгум 
къыщитшыжкIэ, я адэ-анэр жеи-
жами, къэдгъэушыжырти, Iэ-
щIэтлъ хьэжырт». 

Хъалил и гукъэкIыжхэм къа-
поджэж Лейлэ ейхэри. Къызэ ры-
щIэкIымкIэ, адыгэ хъыджэбз 

Хабзэ хъуауэ, илъэс къэс 
бадзэуэгъуэм и кIэухым ди 
къэралым щагъэлъапIэ Дзэ-
Тенджыз флотым и махуэр. 
Ар Урысей Федерацэм и Пре-
зидентым и УнафэкIэ ягъэу-
вауэ щытащ 2006 гъэм. Абы 
лъандэрэ а махуэр Iэтауэ 
ягъэ лъапIэ Дзэ-Тенджыз фло-
тым къу лыкъу щызыщIахэм, 
ноби къалэн езыхьэкIхэм, ар 
зи гъащIэр епхауэ псэухэм. 

АДЫГЭХЭМИ къытхэтщ 
 Дзэ-Тенджыз флотым къу-
лыкъу щызыщIахэр. Апхуэдэ-
хэм ящыщщ Аруан щIына - 
лъэм хыхьэ Къэхъун жылэ-
шхуэм и нэхъыжьыфIхэм ха-
лъытэ, адыгэ хабзэмрэ лъэпкъ 
нэ мысымрэ зыгъэнэхъапэу  гъащIэр езыхьэкI Такъ Бес лъэн. Зэ щ-
хьэгъусэхэу Хьэ синрэ ГуащэлъапIэрэ я бынихым я нэхъыщIэщ ар, 
1928 гъэм  къалъхуащ. Совет къэралыгъуэм къикIуа тхыдэ 
 гъуэгуанэм щыщ куэд и нэгу щIэкIащ Беслъэн. СССР-м гъащIэщIэр 
щыщаухуэ, лIэ щIыгъуэ блэкIам и 20 - 30 гъэхэм хиубыдащ абы и 
 сабиигъуэр, балигъ хъугъуэ ныбжьыр ирихьэлIащ 1941 - 1945 гъэхэм 
екIуэкIа Хэку  зауэшхуэм. 

- Ди адэ-анэу Хьэсинрэ ГуащэлъапIэрэ (я ахърэтыр нэху Тхьэм 
ищI) къуитхурэ зыпхъурэ зэдагъуэтат: Зырамыку, Урысхъан, Хьэбас, 
Таужан, Абдулчэрим, сэ. ЗэгурыIуэрэ зэдэIэужрэ зэрылъ, хабзэмрэ 
нэмысымрэ щызекIуэ адыгэ унагъуэшхуэщ сыкъыщыхъуар, - и са-
биигъуэр игу къегъэкIыж нэхъыжьыфIым. - Адэ-анэм я псалъэр тIу 
дымыщIу, зэрыхъукIэ сэбэп дахуэхъуу дыкъэтэджащ, гуащIэдэкI 
лэжьыгъэми зыпыIудмыдзу дагъэсащ абыхэм. 

Гугъу ехьами, дунейр и щIэщыгъуэу, гъащIэр фIэIэфIу къэхъуащ 
Беслъэн. Илъэси 10-м иту школым кIуа щIалэ цIыкIур еджэным 
 дихьэхырт, щIэныгъэ зэгъэгъуэтыным хуэпабгъэрт, хъуэпсапIэ-
хэмрэ гуращэхэмрэ и куэдт. Зи щхьэгъусэ пэжыр пасэу зыщхьэщы-
кIа ГуащэлъапIэ щыгуфIыкIырт гугъапIэу къыхуэна бын дыгъэхэм я 
къэхъукIэм, мурадыфIхэр щэхуу яхуигъэпсу. А псори къызэпиудащ 
1941 гъэм къэхъея Хэку зауэшхуэм. А мафIае илъэсхэри ирахьэкIащ 
Такъхэ я унагъуэм, я къуажэм, Совет Союзым щыпсэу цIыху мел-
уанхэм хуэдэу, зауэм и бэлыхьхэмрэ абы къихь гуа уэхэмрэ я нэгу 
щIэкIыу. Адрей къэхъундэс ныбжьыщIэхэм яхэту, Беслъэни абы и 
анэкъилъхухэри зауэ лъэхъэнэм колхоз губгъуэм итащ, фронтым 
Iут адэхэм, къуэш нэхъыжьхэм я къалэну щытахэр ягъэзащIэу. «Вы 
зимыIэм шкIэ щIещIэ», - щыжаIэ зэманти, ини цIыкIуи, цIыхухъуи 
бзылъхугъи гугъуехьышхуэхэр яшэчу фронтым Iутхэм ядэIэпы-
къуащ, я къарурэ зэфIэкIрэ къызэрихьу. 

- СощIэж 1942 гъэм и бжьыхьэм нэмыцэ зэрыпхъуакIуэхэр ди 
 жы лэм къыщыдыхьа зэманыр. Къуажэм зыщызыгъэбыда бийм ди 
школым пэмыжыжьэу щаIыгът гъэру яубыда совет зауэлIхэр,  гъущI 
банэкIэ къэхухьауэ. Уэрам къэс езыхэм къулыкъу яхуэзыщIэ ста-
ростэхэр дэтт, нэмыцэ, румын сэлэтхэри унагъуэхэм ихьэрт, абы 
илъ ерыскъыхэкIхэр къащтэрт, джэдкъазри, гъэшхэкIхэри, джэ-
дыкIэри зэдагъакIуэу, - а зэман хьэлъэм топсэлъыхь Беслъэн. - 
 Советыдзэр ебгъэрыкIуэу бийр ди республикэм ирахужа нэужьщ 
 хуиту дыщыбэуэжар. Абдеж дэ нэхъри ди фIэщ хъуауэ щытащ 
нэмыцэ фашистхэм дазэрытекIуэнур. А фIэщхъуныгъэращ ди гур 
мыкIуэду дыкъызэтезыгъэнар балигъхэри сабийхэри. 

Апхуэдэуи хъуащ. «ЩхьэкIуэ зышэч щхьэ шхыгъуэ йохуэ», - жиIащ 
адыгэ псалъэжьым. Хэку зауэшхуэр СССР-м и текIуэныгъэкIэ 1945 
гъэм иуха нэужь, ди къэралыр мамыр гъащIэм хуэ кIуэжащ, абы и 
цIыху псори зэдэууэ еувэлIащ бийм зэтрикъута цIыхубэ хозяйствэр 
зэтегъэувэжыным. 1946 гъэм еджэным пи щэжащ Беслъэни. Шко-
лыр ехъулIэныгъэкIэ къиухри, Аруан рай оным щыIэ «Мэкъу мэш-
техникэ»-м лэжьэн щыщIидзащ. БалигъыпIэ иува щIалэр 1954 гъэм 
дзэм ираджащ, Хэкум къулыкъу хуищIэну. Беслъэн зыхэхуар Дзэ-
Тенджыз флотырати, ар илъэси 4-кIэ ирихьэкIащ. Абы зэрыжиIэм-
кIэ, дзэм къулыкъу зэрыщищIа илъэсхэм къриубыдэу зы адыги 
 гъусэ къыхуэхъуакъым, и къуажэгъу щIалэ Къардэн Албий Севас-
тополь еджапIэ щыщыIам щыгъуэ зэрыхуэзам нэмыщI. Беслъэн 
япэ а флотым къулыкъу щызыщIауэ жылэм дэсар Бжьыхьэ МуIэед 
и закъуэт. 

Дауи, тынштэкъым апхуэдиз зэманкIэ дзэ къулыкъум упэрытыну. 
И пщэрылъ къалэнхэр, зэрихабзэу, къызыхуэтыншэу зэригъэза-
щIэм папщIэ, Беслъэн илъэси 4-м къриубыдэу тIэунейрэ унэм 
 къагъэкIуэжащ, и унагъуэр, Iыхьлыхэр илъагъуну, тIэкIу зигъэпсэху-
ну. Къулыкъум пэрыувэжырти, дзыхь къыхуащIа IэнатIэр ныкъу-
саныгъэншэу аргуэру зэфIихырт. Апхуэдэу пэжу, ехъулIэныгъэ иIэу 
къулыкъур зэрырихьэкIым папщIэ, 1956 гъэм Такъ Беслъэн къы-
хуагъэфэщауэ щытащ ВЛКСМ-м и Комитет Нэхъыщхьэм къыб-
гъэдэкI ЩIыхь тхылъыр. 

ЩIыхьрэ щытхъурэ пылъу а къалэн гугъур зэфIихри, 1958 гъэм 
Такъым къигъэзэжащ щалъхуа щIыналъэм икIи псэ хьэлэлу къэ-
ралым хуэлэжащ иджыри илъэс 30-м щIигъукIэ. И лэжьыгъэфIым 
папщIэ къыхуагъэфэщащ дамыгъэхэр, щытхъу, фIыщIэ тхылъхэри. 

Унагъуэ дахи иухуащ Беслъэн. Абы щхьэгъусэ ищIат Зэрэгъыж 
дэс Бэджий лъэпкъым япхъу бзылъхугъэ гуакIуэ. Беслъэнрэ Же-
нярэ (и ахърэтыр нэху ухъу!) щIалитIрэ зы хъыджэбзрэ: Аслъэн, 
 Мадинэ, Арсен сымэ - зэдагъуэтащ, зэдапIащ, гъащIэм гъуэгу пэж 
щытрагъэуващ. ГъащIэр матэщIэдзакъым. Зэщхьэгъусэхэм гуа-
уэшхуи ягъэвын хуейуэ къахуиухат: я къуэ Арсен дунейм ехыжащ. 
Къуэм и фэеплъу, гурыфIыгъуэу къахуэнащ абы и щIэблэ дыгъэхэр. 

Тыншыгъуи гугъуехьи, гуфIэгъуи нэщхъеягъуи хэтщ гъащIэм. 
Абы щынэхъыщхьэр сыт хуэдэ щытыкIэми зэпIэзэрыту, уи пщIэр, 
напэр пхъумэу, нэмысыр пIыгъыжу укъикIыфынырщ. Щапхъэу 
бгъэлъагъуэ хъуну апхуэдэ гъуэгуанэ купщIафIэщ Такъ Беслъэн 
 къикIуар. НэхъыжьыфIым и гъащIэр ноби ирехьэкI адыгэ хабзэмрэ 
нэмысымрэ япэ иригъэщу. А лъэпкъ фIыгъуэхэм щIипIыкIащ абы и 
бынхэр, ахэращ зыхуиущийр абыхэм къащIэхъуэ щIэблэ дахэри. 

Дзэ-Тенджыз флотым екIуу, щытхъу пылъу къулыкъу пэж щы-
зыщIа, къэралым и фIыщIэ къэзылэжьа Такъ Беслъэн дохъуэхъу и 
махуэмкIэ. Узыншэу, и щIэблэм я гуфIэгъуэ куэд хэплъэу бэрэ Тхьэм 
игъэпсэу лъэпкъми къуажэми я нэхъыжьыфIыр! 

КЪАРДЭН  Маритэ. 

Си бысым гумащIэ,
гум имыхуж цIыхуфI

Мы тхыгъэр «сэ» цIэпапщIэр хэмытуи схуэтхынут. Уи хамэ 
хуэдэу уатепсэлъыхьыну мурад пщIыми, зи ахърэтыр нэху хъун 
Афэмгъуэт Хъалилрэ а лIы махуэм и пщIэр ихъумэу и бынхэм 
нобэ яхэс Лейлэрэ яхуэфащэ псалъэ къыпхуэгъуэтынущ. Ауэ 
нэкIэ слъэгъуамрэ тхьэкIумэкIэ зэхэсхамрэ гукIэ зыхэсщIахэр 
ящIымыгъумэ, мыхьэнэ зиIэ гуэр сIэщIэкIынкIэ согузавэ. 

цIыкIухэм хьэрып ныбжьыщIэхэр 
жыжьэуи гъунэгъууи къыбгъэда-
гъэхьэу щытакъым, лъэпкъыр 
къабзэу яхъумэн папщIэ. «Еджа-
пIэм дыкъыщыщIэкIыжкIэ, ди 
бгъуитIымкIэ адыгэ щIалэ 
цIыкIухэр къеувэкIырти, а зэхуа-
кум дыдэту унэм нэс дыкъа-
шэжырт», - жиIэжырт Лейлэ. 
 Хъалили пищэрт: «Уэлэхьи, зейри 
нэгъуэщIри дымыщIэу, хьэрып 
щIалэ цIыкIу куэд лъы къаIуры -
жу дубэрэжьамэ. Адыгэ хъы-
джэбз цIыкIу епсэлъэн дэнэ къэ-
на, «уеплъащ» жытIэурэ дефы-
щIауэрт». 

- Сирием е Иорданием къикIа 
хьэщIэ къытхуэкIуэмэ, ихъу-
реягъ кIэ къришэкIырт, - жеIэж 
Лейлэ. «Сыт мыр зи дахагъ Хэку 
ди Iэу, дэ хьэрыпхэм дахуэпщылIу 
дыщIэпсэунур?» - яжриIэурэ, 
къэ кIуэжыным тригъэгушхуэрт 
псори. 

Хъалил хуэдэу акцентыншэу 
псалъэ яхэттэкъым Сирием къи-
кIыжахэм. Адыгэбзэм егъэлеяуэ 
хуэсакъырт. «Сыхьэтихым и ны-
къуэщ», - жаIэ. Хым и ныкъуэр 
щыщ!» - и фIэщу зэгуэпырт бзэ 
зыбжанэ зыщIэр. 

Афэмгъуэтхэ къэслъыхъуэн 
 хуей щIэхъуам и щхьэусыгъуэр 
хьэрыпыбзэрт. Нэмэз щIын суб-
лагъащIэу, жысIэм къикIыр къы-
зэрызгурымыIуэм нэмыщI, нэ-
гъуэщI зы упщIи къэуват: «Ду-
нейм, сыт мы КъурIэным итыр?» 
Сэ схуэдэ куэдым я пащхьэ 
 къиува а упщIэр къежьа нэужь, 
зым жэуапыр къызэрилъыхъуэ 
щIыкIэр адрейм ейм техуэ къы-
щIэкIынкъым. Сэри IэлъэщI 
къэс щэхури, жэщи махуи зи 
 азэ ныр зэхэсх гъунэгъу мэж-
джытым сыкIуащ. «Дэ едгъа-
джэркъым, ауэ Сирием къикIы-
жауэ цIыхубз гуэр дэсщ къалэм, 
и цIэр Хъалидщ», - къызжиIащ 
Iимамым. - И къуэр мэремхэм 
 къокIуэри, и телефоныр къып-
хуеIысхынщ». 

Абы щыгъуэ жып телефонхэр 
иджыри къежьатэкъым. СтIо -
лым тет телефонымкIэ зыбжа-
нэрэ сыпсэлъа щхьэкIэ, мэж-
джытым ар къыщытезыхын къы-
щыщыкъуэмыкIым, Iимамым 
жи Iа гуэр сигу къокIыж: «Дзер-
жинскэм и цIэр зезыхьэ уэра -
мым унэ зэтет ищIауэ тесщ». «Унэ 
зэтет ящIыну щыхунэсакIэ, тобэ 
ирехъуи, мы унагъуэр телефон 
тхылъми ихуагъэнщ жызоIэри, 
«А» хьэрфым деж къыщызо-
гъажьэ, «ов/ев» зыпымыт адыгэ 
унэцIэ зиIэу зи цIэ къраIуа уэра-
мым тес псоми сепсэлъэну зыз-
гъэхьэзыру. Насып сиIэти, я 
унэцIэр а «А»-мкIэ къригъа-
жьэрт. Уадыгэмэ, «Афамугхат» 
унэцIэм «яхуэмыгъуэт» псалъэр 
уигу къигъэкIынкъэ? Ар зэри -
хьэу уэрамым унагъуитI тести, 
етIуанэ щIыгъуэм телефоным 
цIыхухъу макъ къиIукIащ. Сыгу-
жьейуэ урысыбзэ зэрызысщIа-
ми, ар зымыщIэ Хъалил сызы-
щIэупщIэр къызэрыгурыIуами 
иужькIэ дридыхьэшхыжынущ. 
Сыт ми, телефон тхьэкIумэр зра-
та Лейлэрэ сэрэ къыкIэлъыкIуэ 
махуэм дызэрызэхуэзар зи фIы-
гъэр Хъалилщ. Абы мыхьэнэ иIэу 
къыщIысщыхъур игъащIэм сы-
къэзымылъэгъуа цIыхум си му-
радыр зэрызэпимыудар гум къы-
зэринэжарщ. ЦIыхур и гъащIэ 
псом зэ-тIэу фIэкIа зытемыгуш-
хуэф Iуэхухэр япэ зыIууэ псэлъэ-
гъум деж къыщызэпычыр ма-
щIэкъым. Унэм уихьэныр тынш 
зыщI Афэмгъуэтхэ я егъэблэ-
гъэкIэр зы тхыгъэкIи, тхыгъитIкIи 
къыпхуетхэкIынукъым. Щапхъэ 
къудейуэ пхурикъунщ унэгуа -
щэм «сынокIуэ» жепIэрэ, хущIэ-
мы хьэмэ, «сэ зыщIыпIэ сокIуэ, 
ауэ бжэр Iухауэ къызогъанэри, уэ 

щIыхьи сыкъэкIуэжыху щIэс» 
къызэрыбжиIэр. 

КъурIэным уезыгъэджа цIыхум 
нэхърэ пщIэ хуэпщIыну нэхъ 
зыхуэфащэ щымыIэу къалъытэ 
щIэныгъэлIышхуэхэм. Уеблэмэ 
ар адэ-анэм ейм къыкIэрыбгъэ-
хуныр яфIэхабзаншагъэщ. Хьэ-
дисым «КъурIэным еджэмрэ  
абы хуезыгъаджэмрэ» дунейм 
тет псоми щIахигъэлъэпIыкIари 
къыб гуроIуэ а Iуэхум кърикIуэ -
хэм укIэлъыплъмэ. Ар щIыжыс-
Iэр сылIэху схуэмыпшыныжыну 
Лейлэ и псапэм Хъалил ейр 
къызэрыкIэрымыхурщ. 

Япэу Хэкум къэIэпхъуэжар 
 Хъалил и шыпхъу нэхъыжь Нэз-
хьэ и унагъуэрат. Абыхэм къакIэ-
лъыкIуащ адэ-анэр - Казимрэ 
Хьэбибэрэ. АпщIондэху Сирием 
къэна Хъалил и адэр лIэн гъу-
нэгъу щыхъум къаутIыпщын 
 ядатэкъыми, хуитыныгъэншэу 
къэ кIуэжри, и адэр щIилъхьэ-
жащ. 

Лейлэ жеIэж: «Сэ иджыри 
 Дамаск сыщыIэт. ЕгъэджакIуэу 
сылажьэу, сабийхэри школым 
щIэсу. Хъалил телефонкIэ нэпса-
лъэри къызжиIащ: «Си адэр 
лIэуэ телъу сыкъэзымыутIыпща 
къэралым зы махуэ сыхуэлэ-
жьэжынукъым. Уэри къыIукIыж, 
сабийхэр къыздыщIыгъуи, къе-
жьэ». ЛIот сщIэнур? ЛIыр здэ-
кIуэм укIуэн хуейщ! СыкъыIу-
кIыжри, дыкъэкIуэжащ апхуэдэ 
щIыкIэу Хэкум». 

Шэч хэлъкъым Хэкум къэIэп-
хъуэжыну япэу тегушхуахэм пщIэ 
лейрэ махуэшхуэрэ зэрахуэфа-
щэм. «Дэ гугъу дехьми, ди быным 
я быныжыр тыншынщ жытIэри 
дыкъэкIуэжащ», - жиIауэ щытащ 
Лейлэ махуэхэм я зым. Ар гъэ-
щIэгъуэнкъэ?! Уэ гугъу узэрехьы-
ным нэмыщIыж, уи бынри зэ-
рымытыншынур пщIэуэ, гъуэгу 
утеувэным лIыгъэ мащIэкъым 
хуэныкъуэр. 

Ауэ хамэ къэралым щыпсэууэ 
ди тхыгъэм къеджэнухэр гъэбэ-
лэрыгъын хуэмейуэ къызолъытэ 
зыри IэплIэешэкIкIэ зэрапемы-
жьэнум теухуауэ. Илъэс 30 ипэ -
кIэ къэкIуэжахэри лъэ быдэкIэ 
щыткъым ноби. Ахэр къэгъэна -
уэ, хэкурысхэми я куэдщ я щхьэм 
щIыщIэтIэхъуэн лъэпощхьэпо. 
Си егъэджакIуэм дунейм я нэхъ 
дахэм сыщыхиша хьэщIэщым 
унэ лъэгу щахуилъхьар илъэ-
сипщIым фIыуэ щIигъукIэ мы -
вэм тепхъуа чэтэныр къапхъэнкIа 
нэужьщ. ИтIани, а зэманым ще-
гъэжьауэ нобэр къыздэсым 
Нарт къалэ апхуэдиз хьэщIэ зэ-
рыхьэ унагъуэ дэту си фIэщ хъур-
къым. 

Хъалил и къуэ нэхъыжь Жан-
тий щхьэхуэу тIысыжауэ, щIым 
йолэжь, агроном IэщIагъэмкIэ 
аспирантурэр къиухащ, и ди с-
сертацэм дыпоплъэ. Физматыр 
къэзыуха Нарт и щIэныгъэм Фин-
ляндием щыпищэри, IэнатIэм 
пэрыувакIэщ. Лъабжьэр щыхасэ-
жа лъапсэм исыр псоми и адэм 
нэхъ ирагъэщхь, Нарткъалэ сы-
маджэщымрэ Псыкуэд амбу-
латорэмрэ щылажьэ курытырщ. 
«Уи IэщIагъэмкIэ къалэшхуэхэм, 
хамэ къэралхэм мылъкушхуэ 
къы щыпхуэлэжьэнущ, щхьэ 
мыб дежым удэс?» - къыжраIэ 
щIэх-щIэхыурэ Джэмал. «Сэ си 
адэм гугъу зригъэхьу къыщIэкIуэ-
жар си Хэку сыщыпсэужын па-
пщIэщ», - ярет жэуапу. Дохутыр 
щIалэм жиIэр зэхэзыхын Тхьэм 
дищI! 

ЧЭРИМ  Марианнэ.

Нэмысыр  зыгъэнэхъапэ
КъБР УФ-м  и  Дзэ-Тенджыз  флотым  и  махуэм

Тыркум къиIэпхъукIыжри, 
Хэкур зригъэгъуэтыжащ, уна-
гъуи щыхъужащ Тэубичэ Со-
нер. Фэм, пхъэм, гъущI зэ мы-
лIэужьыгъуэхэм елэжь Iэп щIэ-
лъапщIэщ. Илъэс зыбжанэм 
къриубыдэу адыгэ щIа лэм и 
IэрыкIхэр цIэрыIуэ хъуащ. 
Абы ещI къэлътмакъ хэр, бгы-
рып ххэр, ахъшалъэ хэр, пас-
порттелъхьэхэр,  ша б залъэ- 
хэр, сампIэхэр,  фо чы лъэхэр, 
тхьэгъухэр,  Iэлъынхэр, пщэ хъу-
хэр, Iэп щэ хъу хэр. Iэп щIэ-
лъапщIэм и IэрыкIхэр адыгэп-
сэкIэ еп сыхь: лъэпкъ дамы-
гъэхэр, тхыпхъэ дахэхэр 
 трещIыхь. Сонер тед гъэп-
сэлъыхьащ Хэкум къы зэ ры-
кIуэжам, и Iэ рыкIхэм, лъэп-
къым теухуа и гупсысэхэм. 

- Сонер, укъыщыхъуамкIэ 
къы щIэдгъадзэ…

- Тыркум, Эскишехир къалэм 
сыкъыщыхъуащ. Псыхуабэщ ди 
лIакъуэм и къежьапIэр. Зауэ-
жьым щыгъуэ Тыркум кIуауэ 
щытащ ди нэхъыжьхэр. Зэб-
грыпхъа дыхъуащ апхуэдэурэ. 
Иджыпсту ди благъэхэр щопсэу 
Къэрэшей-Шэрджэсым хиубы-
дэ Инжыджышхуэ, Беслъэней 
къуажэхэм. 

- ХамэщIым анэдэлъхубзэр 
дауэ щыпхъума? УзэрыцIыкIу 
лъандэрэ пIурылъ хьэмэрэ ба-
лигъ ухъуауэ зэбгъэщIэжа?

- Си адэр фIыуэ адыгэбзэкIэ 
псэлъэфыркъым, езыр цIыкIуу 
и адэр дунейм зэрехыжам къы-
хэкIыу. Си анэм анэдэлъхубзэр 
ещIэ, иропсэлъэф, ауэ дэ анэ-
дэлъхубзэр дигъэщIэным ап-
хуэдэуи егугъуакъым – къы-
гурыIуакъым и лъапIагъыр 
зыхуэдизыр. Си къуэш нэхъы-
жьитIыр псалъэркъым адыгэб-
зэкIэ. Сэ сызэрыцIыкIу лъандэрэ 
Адыгэ Хасэхэм сыкIуэу щытащ. 
Нэхъыжьхэми хъыбар куэду 
къы джаIэрт, дэри тхылъхэм де-
джэрт. Апхуэдэурэ, зыхэс щIащ 
бзэм и IэфIыр, си гур абы хуэны-
къуэ хъуащ. Адыгэбзэ алфави-
тыр къысIэрыхьати, гугъу сы-
дехьу зэзгъэцIыхуащ хьэрфхэр. 
ИтIанэ, тхыгъэ гуэрхэри зыIэ-
рызгъэхьэри нэхъ сигу  хуэзагъэу 
зыщызгъэгъуэзащ. Къыз гу-
рымыIуэхэр си анэм къызжи-
Iэурэ, къызгуригъа Iуэу рэ сып-
сэлъэфу сесащ. Си анэм и псэ-
лъэкIэр хьэжрэт псэ лъэ кIэщ, 
къэбэрдейр абы тIэкIуи къыщ-
хьэщокI. Къэзгъэзэжа нэужь, 
нэхъыфI хъуащ си адыгэбзэр, 
дауи. Ауэ иджыри куэд къыс-
пэщылъщ, ар згъэ шэрыуэу 
сыпсэлъэфын щхьэ кIэ. Сэ нэхъ 
пасэу сыкъэ кIуэжрэ, мыбдеж 
уни верситетым сыщеджауэ 
щытамэ, си адыгэбзэр фIы ды-
дэу щытынут. Микроэлектрони-
кэм сехъуапсэу щытащ мыбы 
сы щыхуеджэну, си анэм 
 сы къиутIып щыфатэкъым. Зи 
еджа пIэ щIэтIысхьэгъуэ адыгэ 
щIалэ гъуалэр мыбы къакIуэурэ 
щеджэу щытамэ, адыгэбзэри 
яIурылъынут, урысыбзэри зэра-
гъэщIэнут, абыхэм ящыщ гуэр-
хэри Хэкум къинэжынут. Уи ныб-
жьыр нэхъ кIуэтэху, уи гу-
рыхуагъэм кIэрохури, бзэр 
 зэб  гъэщIэныр нэхъри гугъу мэхъу.

- Узыхуеджар, уи IэщIагъэр 
сыт?

- Курыт еджапIэ нэужьым Эс-

кишехир университетыр инже-
нер IэщIагъэ сиIэу къэзухри, зы 
зэманкIэ срилэжьащ.

- Сыт щыгъуэ Хэкум япэу 
укъыщыкIуар?

- 2014, 2015 гъэхэм сыкъакIуэу-
рэ тхьэмахуэкIэ сыщы хьэщIащ, 
ещанэ къэкIуэгъуэм къэзгъэзэ-
жащ. Зэпымыууэ си гум жиIэрт: 
«Сэ зы махуэ гуэрым си Хэкум 
згъэзэжынущ!» Ауэ зэхуэмы-
хъуурэ екIуэкIырт. 2015 гъэм 
къэзгъэзэжыну сыхуеящ. 
Кхъухь лъатэм и билет къэс-
щэхуащ,  си егъэблагъэ тхылъ-
ри, сызригъэжьами, къысIэ-
рыхьащ. А зэманым ирихьэлIэу 
урыс-тырку зэхущытыкIэхэр тэ-
мэмтэкъым. Аэропортым сы-
кIуэри, кхъухь лъатэр темыкIыу 
сыкъэнэжауэ щытащ. Аргуэру 
билет къэсщэхужри, къы кIэ-
лъыкIуэ кхъухьлъатэри лъэта-
къым. Ещанэуи ардыдэр къы-
щыс щыщIым, «иджыпсту мы 
Iуэхур къэзгъэнэн хуейуэ пIэ-
рэ…» жысIэу сэр-сэру сегуп-
сысыжри, Тыркум лэжьыгъэм 
сыщы пэрыувэжащ… Илъэсищ 
дэкI ри, 2018 гъэм къэзгъэзэ-
жащ. 

- Хэкур уи нэгум къы зэ-
рыщIэбгъэхьэмрэ плъэгъуам-
рэ зэтехуат? 

- Хьэршым хуэдэу къысщы-
хъурт Хэкур, моуэ си гупсысэм 
нуру хэтт. Сигу занщIэу дыхьащ 
адэжь щIыналъэр, зы къару 
абрагъуэ гуэрым абы сызэры-
пищIэр зыхэсщIащ. Налшык 
япэу сыкъыщыдыхьам, цIы ху-
хэр адыгэбзэкIэ зэрызэпсалъэр 
зэхэсхырти, ар насыпт сэркIэ. 
Бэзэрым сытехьэри - си анэ-
дэлъхубзэр куэду зэхэсхырт, 
маршруткэм ситIысхьэрти - ар-
гуэру адыгэбзэ седаIуэрт. Сигу 
дыхьати, къыкIэлъыкIуэ илъэс-

ми къытезгъэзащ. Абы щыгъуэ 
къызгурыIуащ Хэкум епха си 
гупсысэхэм хамэщIым сызэры-
щамыгъэпсэунур. Сыкъы щы-
кIуэжагъащIэм, адыгэ сабий 
слъэгъуамэ, зыбгъэдэсшэурэ 
щы зэзгъэпсалъэ къэхъурт, абы 
сигъэгушхуэу. Хэкум си гур щоп-
сэху! Адыгэ фащэ ящыгъыу 
щIалэхэмрэ пщащэхэмрэ со-
лъагъу! Мыбдежым хабзэ щызо-
кIуэ, къуажэхэр инщ (Тыркум 
щыIэ адыгэ къуажэ цIыкIухэр 
унагъуэ 15 - 20 хъууэ аращ).

- КъэралитIым щыIэ псэу-
кIэр зэтехуэркъым. Уэ мыбдеж 
укъэIэпхъуэжа нэужь,  гъащIэм 
дауэ ухэзэгъа?

- ТIэкIурэ сыщыпсэури, мыб-
деж щыIэ гъащIэми дагъуэхэр 
зэриIэр къэслъэгъуащ. Къэзы-
гъэзэжхэм псом япэу къыд-
гурыIуэн хуейт мыр зэры-Уры-
сейр. Къэрал щхьэхуэм и хаб-
зэхэри щхьэхуэщ. Тыркури жэ-
нэткъым, Урысейри жэнэткъым. 
Мыбдежми щыIэщ бзаджэри 
зэранри. Ауэ гуапагъэр нэ-
хъыбэщ. «Сонер, уэ къэбгъэзэ-
жагъащIэщ», - жаIэурэ сэ куэд 
къыздэIэпыкъуащ. Сэ цIы хуфI-
хэм сыкъаухъуреихь иджып-

стуи. Куэд къыскъуэуващ, сэбэп 
къысхуэхъуащ, псэу ным сытра-
гъэгушхуащ.

- Уэ уIэпщIэлъапщIэщ. Куэ-
дым яцIыху, зыIэрагъэхьэ уи 
IэрыкIхэр! Апхуэдиз дахагъэ 
пщIыным сыт щIэдзапIэ хуэ-
хъуар? 

- Тыркум сыщыщыIэм шы 
сиIэт. Адыгэ фащэ е афэ джанэ 
сщыгъыу, адыгэ Iэщэхэр скIэ-
рылъу зекIуэу къэскIухьын 
сфIэфIт. Сышабзауэт. Шабзэ 
гъэ уэнымкIэ зэпеуэхэм сыхэтт: 
лъэсуи шууи шабзэр згъэ-
IэкIуэлъакIуэрт. Апхуэдэурэ, ша-
бзэшэхэр, шабзалъэхэр сэ езым 
сщIын щIэздзащ. Сигу ирихьащ 
фэм елэжьыныр. Уеблэмэ зэ-
гуэр инженер Iуэхур къэзгъа-
нэри, абы селэжьу щIэздзауэ 
щытащ. Ауэ ахъшэ къыщыс хуэ-
мылэжьым, инженер IэнатIэм 
сыпэрыувэжат. Ауэрэ си Iэр 
есащ хьэпшып гуэрхэр къигъэ-
щIы ным, Iуэхум нэхъри фIыуэ 
хэс щIыкI хъуащ. Лэжьыгъэ нэу-
жьым, абыкIэ унэм зыщытез-
гъэурт. Iэщэ-фащэхэм елэжьу 
ныбжьэгъу сиIэти, тыкуэнхэм 
сишэурэ хьэп шыпхэр сщIыуэ 
зезгъэсэн папщIэ сызыхуеи-

нухэр къысхухихыурэ къызи-
гъэщэхуащ, Iэп щIэлъапщIэным 
и щэху гуэрхэмкIи къыздэгуэ-
шащ. Интер не тымкIэ зыхуез-
гъэсащ куэ дым - сытри къыщы-
богъуэт абы. Сэ интернетыр 
къы зогъэ сэбэп адыгэбзэр зэз-
гъэ щIэ ным, фэ лэжьыгъэхэм 
ятеухуауэ, афэ джанэхэм я 
 щIы кIэм зыщызогъэгъуазэ. 
 Интернетым щIэныгъэшхуи 
къуиты фынущ, IэпщIэлъапщIи 
 уищIы фынущ, хьэбыршыбыри  
 ури хъуфынущ. Зэплъынумрэ 
к ъ ы   з э р и г ъ э  с э  б э п ы н у м р э 
щхьэ ж къыхехыж… 

Хэкум сыкъэкIуэжри, инже-
нер IэщIагъэр мыбы къы щы-
хуэсэбэпыртэкъым, урысыбзэ 
зэ рызмыщIэм къыхэкIыу. ИтIа-
нэ си псэм фIэфIу зэрызытез-
гъэур лэжьыгъэ схуэхъуащ. Япэ-
щIыкIэ Крем-Константиновкэ 
сы д этIысхьауэ щытащ, къуажэ 
гъащIэр фIыуэ слъагъу рти. Ауэ 
си закъуэти, сапэлъэщакъым 
къуажэ лэжьыгъэхэм. Хадэм 
хэссэIамэ, дунейр уэлбанэрилэ 
хъурти, удзыр псын щIэIуэу 
къысфIэкIырт. Апхуэдэу щы-
хъум, къалэм сыкъэкIуащ, фэ-
тэр къасщтэри. IэрыкIхэр сщIы-
уэрэ «Адыгэ унэм» щIэслъхьэу 
щIэздзащ. ИнтернетымкIэ 
иджы ри зыгуэрхэм зезгъасэрт, 
хьэпшып сщIыхэм къыхэзгъа-
хъуэрт, нэхъ екIуу къызэхъулIэ 
зэрыхъуми гу лъыстэжырт. 
Ауэрэ, гъущIым лазеркIэ тхып-
хъэ зэрытращIыхь станок къэс-
щэхуащ. Тхьэ гъу хэм, Iэлъын-
хэм, пщэ рылъхэм, сэшхуэхэм, 
къамэхэм тхыпхъэхэр ты зо-
щIыхь. IутIыж Мэжид къыздэIэ-
пыкъуащ къы щызгъэзэжынуми, 
Хэкум щыIэ гъащIэм зыщыхэз-
гъэгъуазэми. Иджыпстуи и гу-
лъытэ сы щы щIэркъым. Тэмэму 
къыс хуэ Iуатэу къыщIэкIынкъым 
Мэжид фIыщIэу хуэсщIыр.

- Уи шыр дэнэ щыIэ иджы?
- Си шыр инджылыз шы 

лъэпкъщ. Шы спорт клу бым 
сыкIуэрти, сигу ирихьри къэс-
щэхуауэ щытащ. Сыкъэ кIуэжын 
щыхъум, клубым къы хуэзгъэнэн 
си гугъащ, уна фэщIми ар жес-
Iат. Ауэ си  къуэш нэхъыжьым 
имыдэу губжьащ: «Уадыгэу, уи 
шыр зыгуэрым дауэ ептыжын?» 
- жиIэри. Езым къишэжауэ, и 
 гъусэщ. 

- Шабзэрыуэным мыбы щы-
пыпща? 

- ШабзэрыуэнымкIэ дерсхэр 
къызэдгъэпэщауэ щытащ Къэ-
бардэ Астемыр си гъусэу. А 
Iуэхур къэдгъэнэжащ, дыхущIэ-
мы хьэу рэ. Ар спорт лIэужьыгъуэ 
гугъущ, мылъку зытекIуадэхэми 
ящыщщ. Мыбдеж цIыхухэр 
апхуэдэуи хыхьэркъым а спор-
тым, фIыуэ яцIыхуркъым. 

Шабзэрыуэным и Iуэхухэм сы-
зэрыхэтам и фIыгъэкIэ къэс-
цIыхуащ шабзащIэ телъыджэ 
дызэриIэр. Емкъуж Арсен шаб-
зэ лIэужьыгъуэ куэд ещI, и 
адыгэ шабзэхэр икъукIэ сигу 
ирохь. 

- Адыгэу ущытыным сыт нэ-
хъыщхьэу хэлъыр? 

- Япэрауэ, бзэр. Бзэр тIуры-
мылъу адыгэ гупсысэкIэм дыте-
тыфынукъым. Сэ адыгэ хабзэр 
сыкъыщыхъуа унагъуэми си 
благъэхэм я дежи щыслъэ-         
гъуащ. Тыркум щыIэщ хабзи 
цIыхугъи. Ауэ абдеж бзэр 
щокIуэ дыж. Бзэр пIурымылъми, 
къэфакIуэ е джэгуакIуэ нэс     
къыпхэкIынущ, ауэ адыгэ нэс 
ухъу фы нукъым. 

ЕтIуанэрауэ, лъэпкъыу зыт-
хъу мэжын щхьэкIэ куэду ды-
лэжьапхъэщ. МылъкукIэ ди къа-
рур щIэткъузэн хуейщ ады гэ хэм. 

- Сонер, уи щIалэм хэт фIэф-
щар?

- Сосрыкъуэ!
- ЛъэпкъылI Тхьэм ищI!

Епсэлъар
 ГУГЪУЭТ Заремэщ.

